
Давоми 3-бетда

Давоми 2-бетда

Мулоқот чоғида Ўзбекистоннинг ку-
затувчи давлат сифатида Евроосиё иқти-
содий иттифоқи билан ўзаро манфаатли 
ҳамкорлиги изчил кенгайиб бораётгани 
мамнуният билан қайд этилди.

ЕОИИ мамлакатлари билан ўзаро 
савдо ва инвестициялар ҳажми барқарор 
ўсиб бормоқда, логистика алоқалари мус­
таҳкамланмоқда.

Мамлакатимиз иттифоқнинг савдо ва 
юк ташиш соҳаларини рақамлаштириш, 
электрон тижоратни ривожлантириш, иқ-
лим масалалари каби асосий соҳавий дас­
турларида фаол иштирок этмоқда.

Евроосиё иқтисодий комиссияси билан 
қўшма ишчи гуруҳнинг тўртта йиғилиши 

Евроосиё и¯тисодий иттифо¯и 
билан ªзаро манфаатли 

²амкорлик кенгайиб 
бораётгани ¯айд этилди

Ўзбекистон Республикаси Президенти 
Шавкат Мирзиёев 22 октябрь куни Евроосиё 

иқтисодий комиссияси Ҳайъати раиси 
Бақитжан Сағинтаевни қабул қилди.

ўтказилди. Техник тартибга солиш тизим-
ларини ўзаро яқинлаштириш бўйича “йўл 
харитаси” тасдиқланди.

Ўзбекистон Евроосиё тараққиёт бан-
кининг тўлақонли аъзосига айланиб, коо-
перация лойиҳалари портфели шакллан-
тирилди.

Жорий йил якунига қадар ишчи гу-
руҳнинг навбатдаги учрашувини ўтказиш 
юзасидан келишувга эришилди. Савдо 
тўсиқларини қисқартириш, кооперацияни 
чуқурлаштириш, божхона ва транспорт 
тартиб-таомилларини рақамлаштиришга 
қаратилган янги Ҳамкорлик режасини қа-
бул қилиш муҳимлиги таъкидланди.

 ЎзА

ЕХ²Т Парламент ассамблеяси 
билан муло¯отни янада 

ривожлантириш исти¯боллари 
кªриб чи¯илди

Учрашувда ЕХҲТ ва унинг Парламент 
ассамблеяси билан ҳамкорликни, жум-
ладан, парламентлараро мулоқотни яна-
да ривожлантириш истиқболлари кўриб 
чиқилди.

Ушбу нуфузли тузилма билан алоқа-
ларнинг ижобий суръати мамнуният билан 
қайд этилди. ЕХҲТ Парламент ассамблея-
сида Ўзбекистоннинг доимий делегацияси 
фаолият юритмоқда, ассамблея вакиллари 
мамлакатимиздаги сайловларни кузатиш 
жараёнларида мунтазам иштирок этиб 
келмоқда.

Ўзбекистон Республикаси Президенти 
Шавкат Мирзиёев мамлакатимизга амалий 
ташриф билан келган Европада хавфсизлик 

ва ҳамкорлик ташкилоти Парламент 
ассамблеяси раиси Пере Жоан Понс 

Сампьетрони қабул қилди.

Инсон қадрланган юртда барака бўла-
ди. Одамлари фаровон яшайди. Тараққиёт 
тезлашади. Янги Ўзбекистондаги ислоҳот-
лар мазмун-моҳияти, теварак-атрофдаги 
ўзгаришлар, халқ кайфиятига назар солган 
киши буни теран англайди. Бинобарин, 
Ўзбекистон — инсонпарвар мамлакат. 
Фуқароларини ҳеч қачон эътибордан чет-
да қолдирмайдиган, муносиб турмуш ке-
чириши учун имконият яратадиган давлат. 

Президентимизнинг Қашқадарёга таш­
рифининг иккинчи куни вилоятни ижти-
моий-иқтисодий ривожлантиришга ба­
ғишланган йиғилиш билан бошланди. 

Аввало, ташрифнинг биринчи куни 
дастури жуда тиғиз кечди. Давлатимиз 
раҳбари янги ишлаб чиқариш қувватла-
ри, замонавий таълим масканлари, пах-
тачиликда қўлланаётган илғор тажриба, 
қишлоқ хўжалиги учун мўлжалланган 
миллий бренддаги янги техникалар билан 
танишди. Мавжуд имкониятлардан сама-
рали фойдаланиш йўллари кўрсатилиб, 
янги имкониятлар эшиги очилди. 

Давлатимиз етакчиси нафақат Қашқа-
дарё, балки бутун мамлакатимиз иқти-
содий равнақига муносиб ҳисса қўша-
диган ҳаётбахш ташаббусларни илгари 
сурди. Жараёнда ишчилар, тадбиркорлар, 

Президентимизнинг Қашқадарё вилоятига ташрифининг иккинчи кунидаги йиғилиш ва 
воҳа тараққиётига доир устувор вазифалар шарҳи

инвесторлар, мутахассислар, оддий одам-
лар билан самимий мулоқот қилди. Бир 
сўз билан айтганда, билимга — рағбат, 
меҳнатга — имконият, ташаббусга мадад 
берадиган тизимга асос солинди. Ана энди 
ўйлаб кўринг: ушбу лойиҳалар, ташаббус 
ва амалий ҳаракатлар ким учун? Албатта, 
шу юртда яшаётган халқ, Ўзбекистон ке-
лажаги учун!

Янги корхона одамларнинг ишли ва 
даромадли бўлиши, қулай инфратузилма 
уларнинг ҳаёти яхшиланишига хизмат 
қилиши барчага кундай равшан. Саъй-
ҳаракатлар замирида, аввало, инсон қадри 
ва манфаати турибди. Булар янги Ўзбекис­
тонда меҳнат ва инсон нечоғлиқ улуғла-
ниб, қадрланишига яна бир мисол бўлди. 
Гап шундаки, ташриф давомида қашқа-
дарёлик икки ишбилармон давлатимиз-
нинг юксак мукофоти билан тақдирланди, 
бир ижодкор ва китобхон оилага янги уй 
совға қилинди. 

Давлатимиз раҳбари иштирокида 
Қашқадарё вилоятини ижтимоий-иқти-
содий ривожлантиришга бағишланган 
йиғилиш ана шу яхши хабарлар билан 
бошланди. 

Мамлакатимиз етакчиси йиғилиш 
иштирокчиларини Ўзбек тили байрами 

билан табриклаб, Қашқадарё фарзанди, 
Ўзбекистон Қаҳрамони ва давлатимиз 
мадҳияси муаллифи Абдулла Ориповни 
ёдга олди.

Бир неча йил аввал энг мураккаб вази-
ятдаги ҳудудлардан бўлган Қашқадарёни 
йил якунига қадар камбағаллик ва ишсиз-
ликдан холи ҳудудга айлантириш мақсад 
қилинган. Давлатимиз раҳбари бу нати-
жага эришиш учун аниқ ҳисоб-китоблар 
мавжудлигини қайд этди.

— Кеча вилоятнинг шаҳар ва туман-
лари, маҳаллаларидаги ўзгаришларни, 
тадбиркор, инвестор, ёшларнинг кўзидаги 
шижоатни кўриб, жуда катта куч олдим, — 
деди Президентимиз.

Давлатимиз раҳбари “Султонтекс” 
кластери раҳбари Нурбек Эргашевнинг 
энергия ва сувни тежайдиган замонавий 
корхонаси фаолияти билан танишганини 
айтди. Тадбиркорнинг 2028 йилгача яна 
30 минг кишини иш билан таъминлаш, 
айниқса, аёллар учун кўпроқ имконият 
яратиш режалари қўллаб-қувватланди. 
Президентимиз Нурбек Эргашевга “Ўз-
бекистон Республикасида хизмат кўрсат-
ган тадбиркор” фахрий унвонини бериш 
тўғрисидаги фармонни имзолаганини 
маълум қилди.

Қамаши туманидаги Чим маҳалласида 
сулолавий лимончилик мактабини яратиб, 
аҳоли даромадини оширишга ҳисса қўша-
ётган Абдуманноп Худойбердиевга “Ўзбе-
кистон Республикасида хизмат кўрсатган 
қишлоқ хўжалиги ходими” фахрий унвони 
берилди.

Қашқадарёда маърифатни тарғиб эта-
ётган ижодкор, “Мутолаа” лойиҳаси бош 
муҳаррири Жавлон Жовлиев ҳамда “Ёш 
китобхон оила” республика танлови ғо-
либлари Бахтишод Рашидов ва Эъзоза 
Хушвақтовага Тошкент шаҳридан икки 
хонали янги хонадонлар совға қилинди. 
Йиғилишнинг ўзида давлат мукофотлари 
ва янги уйларнинг сертификати топши-
рилди. 

Мана шу ҳолатларнинг ўзи мамлака-
тимиздаги сиёсат моҳиятини тушуниш 
учун етарли. Бугун мамлакатимизда турли 
соҳада меҳнат қилиб, юрт тараққиётига 
ҳисса қўшаётган тадбиркор ва ташаббус­
корлар бисёр. Уларнинг қўллаб-қувватла-
ниши халқимиз, хусусан, ёшлар қалбида-
ги ишончни мустаҳкамлаб, бунёдкорлик 
руҳини кучайтирди. 

Йиғилишда вилоятдаги ишлар сарҳи-
соб қилинди. Эришилган натижалар 
қаторида бажарилиши лозим бўлган 

вазифалар таҳлил этилди. Қашқадарёда 
жорий йилнинг тўққиз ойида саноат 8,4 
фоиз, хизмат кўрсатиш 16,6 фоиз, қиш­
лоқ хўжалиги 4,9 фоиз ўсган. Шу би-
лан бирга, давлатимиз раҳбари ҳозирги 
натижалар билан вилоятнинг мавжуд 
салоҳияти ўртасида ҳали катта фарқ бор-
лигини кўрсатиб ўтди.

Бугун Қашқадарё вилояти аҳоли жон 
бошига саноат маҳсулотлари бўйича ре-
спубликада еттинчи, хизмат кўрсатиш 
бўйича тўққизинчи, қишлоқ хўжалиги 
маҳсулотлари етиштириш ва қурилиш 
ҳажми бўйича ўн биринчи ўринда. Пре-
зидентимиз туман ҳокимлари ва банклар 
“билимга — рағбат, меҳнатга — имкони-
ят, ташаббусга — мадад” берадиган муҳит 
яратса, Қашқадарё бир-икки йилда энг 
илғор ҳудудлар қаторига чиқиши мум-
кинлигини таъкидлади. Ана шу рағбат, 
имконият ва мададга асосланган тизимли 
ишлар кўрсатиб ўтилди. Уларни амалга 
ошириш учун эса вилоятда имконият кенг. 
Жумладан, саноатда янги босқичга ўтиш 
учун газ, электр энергияси ва ер ости бой-
ликларини даромадли иш ўринлари ҳамда 
юқори қўшилган қийматга айлантириш 
мумкин. Шу боис, мутасаддилар зиммаси-
га ушбу вазифа юкланди.

“Uzbekistan GTL” заводида қиймати 
300 миллион доллар бўлган учта йирик 
лойиҳа тайёр ҳолатда. Заводдан олинади-
ган 430 минг тонна нафта асосида янги 
полимерлар ва нефть-кимё маҳсулотлари 
ишлаб чиқариш бўйича 1,5 миллиард дол-
ларлик лойиҳани амалга ошириш мумкин. 
Деҳқонобод калий заводи қувватини 365 
минг тоннадан 600 минг тоннага етказиш 
имконияти, кичик тоннажли кимё йўнали-
шида эса 830 миллион долларлик 30 дан 
ортиқ лойиҳавий таклиф бор.

Вилоятга тайинланган лойиҳа менеже-
ри ва бошқа масъулларга 20 миллиард дол-
ларлик лойиҳалар ва 50 минг иш ўрнини 
қамраб оладиган уч йиллик дастур тайёр-
лаш топширилди.

Қашқадарёда фойдаланишга киритиш 
мумкин бўлган яна 30 минг гектар ер бор. 
Бу космик маълумотлар асосида аниқлан-
ди. Унинг энг катта қисми Муборак, Косон 
ва Кўкдала туманларига тўғри келади. Ни-
шон, Қамаши, Қарши, Миришкор, Ғузор, 
Яккабоғ, Китоб, Чироқчи ва Шаҳрисабзда 
ҳам қўшимча майдонлар ўзлаштирила-
ди. Бу ишга Мисрдан ўн нафар доимий 
маслаҳатчи жалб этилади.

Экология, миграция ва транспорт 
соҳаларида конструктив мулоқот йўлга 
қўйилган. Ўзбекистон вакили ассамблея-
нинг Миграция бўйича махсус қўмитаси 
таркибига киритилган.

Халқаро масалалар, жумладан, Марка-
зий Осиёда минтақавий шерикликни ривож­
лантириш юзасидан ҳам фикр алмашилди.

Амалий ҳамкорликни кенгайтириш мақ-
садида янги устувор йўналишларни белги-
лаб берадиган қўшма “йўл харитаси”ни қа-
бул қилишга келишиб олинди.

 ЎзА

Таҳлил

 ЛОГИСТИКА – 
ДУНЁГА ОЧИЛИШ ЙЎЛИ

Давлатимиз раҳбари мустақиллигимизнинг ўттиз беш йиллигига 
бағишланган тантанали маросимда таъкидлаганидек, “Катта 
сиёсий ирода кўрсатиб, Ўзбекистонни дунёга кенг очдик. Хусусан, 
чегара муаммолари ҳал қилинди, қўшниларимиз билан дўстлик ва 
ҳамкорлик мустаҳкамланди”. Ушбу ёндашув транспорт ва логистика 
соҳасидаги ислоҳотларнинг аҳамиятини яққол намоён этади.

Денгизга бевосита чиқиш имконияти-
га эга бўлмаган Ўзбекистон учун ташқи 
бозорларни очиш, юкларнинг ҳаракатла-
ниш муддати ва харажатини қисқартириш, 
аввало, қўшни давлатлар билан чегарадан 

ўтиш жараёнларининг самарадорлиги ва 
ўзаро транспорт боғлиқлигини таъмин-
лашга бевосита боғлиқ.

БИЛИМГА — РА¡БАТ, МЕ²НАТГА — ИМКОНИЯТ, 
ТАШАББУСГА МАДАД БЕРАЙЛИК!

Вилоятда кўчат экиш ва яшил ҳудудларни кўпайтириш бўйича ҳам “Қашқадарё 
тажрибаси” ишлаб чиқилади. Ҳар йили Наврўз байрами арафасида “Энг яшил 

маҳалла” танлови ўтказилиб, ғолиблар электромобиль ҳамда бошқа қимматбаҳо 
совғалар билан тақдирланади. 

2026 йил 23 октябрь, 220-сон

Бошланиши 1-бетда

Изҳор

БИЛИМГА — РА¡БАТ, МЕ²НАТГА — ИМКОНИЯТ, 
ТАШАББУСГА МАДАД БЕРАЙЛИК!

Қашқадарёлик деҳқон учун сув энг 
муҳим масалалардан. Мамлакатимиз етак-
чиси буни ҳам таъкидлаб, экин майдон-
ларига сув етказиш мураккаб ва қимматга 
тушаётганини айтди. Бунинг ечими эса, 
табиийки, инновация ва илмда, ишга замо-
навий ёндашувда. Сувга муносабат ўзгари-
ши ва тежамкорликда. Шу сабабли келгуси 
йили 265 километр канал бетонлаштири-
либ, 20 та насос янгиланади. Бу ишларга 
550 миллиард сўм ажратилади. Фермерлар 
билан бирга 75 минг гектарда сув тежовчи 
технологиялар жорий этилади.

Бу йил Косон, Нишон, Қамаши ва Ми-
ришкорда сиғими 50 минг куб метрдан 
бўлган тўртта кичик ҳовуз қурилди. Маз-
кур тажриба кенгайтирилиб, Косон, Ни-
шон, Миришкор, Қамаши ва Яккабоғнинг 
ҳар бирида яна иккитадан шундай ҳовуз 
барпо қилинади. 

Аҳолини ичимлик сув билан таъмин-
лаш мақсадида жорий йил ажратилган 1 
триллион сўм ҳисобидан 747 километр 
ичимлик сув ва канализация тармоғи 
ҳамда 43 та иншоот қурилиши икки ойда 
якунланади. Президентимизнинг йиғи-
лишда мутасаддиларга берган навбатдаги 
топшириғи шу хусусда бўлди. Натижа-
да 200 минг киши тоза ичимлик сувдан 
баҳраманд бўлади. Ҳисорак сув омбори-
дан Қарши шаҳри, Қамаши, Ғузор ва Қар-
ши туманига ичимлик сув тармоғи тортиш 
лойиҳасини бошлаш учун эса 100 миллиард 
сўм ажратилди. Яна 210 миллион доллар 
жалб этиб, лойиҳани сифатли амалга оши-
риш вазифаси қўйилди. Бу орқали 350 минг 
киши тоза сув билан таъминланади.

Нишон, Касби, Миришкор, Муборак 
ва Қарши туманларидаги яна 700 минг 
одамнинг сув таъминотини яхшилаш мақ-
садида Толимаржон — Муборак сув ти-
зимини реконструкция қилиш лойиҳаси 
бошланмоқда. Унинг техник-иқтисодий 
асосларини келгуси йил апрель ойигача 
якунлаш ва лойиҳага 150 миллион доллар 
жалб этиш режалаштирилган.

Ободлик йўл ва унинг атрофидаги ин-
фратузилмада ҳам яққол намоён бўлади. 
Қолаверса, бугун Ўзбекистон дунё савдо 
бозори билан алоқаларни ривожлантира-
ётган экан, йўлнинг аҳамияти янада орта-
ди. Оддий айтганда, йўли сознинг иши соз 
бўлади. Чунки соз йўл транспорт-логисти-
ка хизматлари ривожига катта ҳисса қўша-
ди. Қашқадарёда йўл инфратузилмасини 
яхшилаш бўйича ҳам йирик лойиҳалар 
амалга оширилаётгани ушбу масала дои-
мий эътиборда эканидан далолат. Мисол 
учун, Осиё тараққиёт банки билан А-380 
автомобиль йўлининг вилоятдан ўтувчи 
100 километр қисми реконструкция қи-
линади. Лойиҳа қиймати эса 350 миллион 
долларни ташкил қилади. Қарши шаҳри-
нинг айланма йўли 5,5 километрга узай-
тирилиб, мазкур магистралга уланади. 
Масъулларга техник-иқтисодий асосларни 
шу йил якунлаб, йил бошидан қурилишга 
киришиш топширилди.

“Қарши — Помуқ” ва “Ғузор — Бейнау” 
йўлларидаги темир йўл кесишмаларида 

поезд ўтаётган вақтда катта тирбандлик 
юзага келмоқда. Бу жойларда қиймати 250 
миллиард сўмлик иккита замонавий йўл 
ўтказгич қурилгач, муаммо ечилади. 

Қамаши туманидаги Чим маҳалласи 
аҳли бугунги ишлардан мамнун. Нега де-
ганда, бу ерда кейинги йилларда қилинган 
ишлар нафақат маҳалла ҳудудини, балки 
аҳоли кайфиятини ҳам тубдан ўзгартириб 
юборди. Янги Ўзбекистон маҳалласининг 
замонавий қиёфаси пайдо бўлди. Давла-
тимиз раҳбари Чимни замонавий маҳал-
ла қандай бўлиши кераклигини кўрсатиб 
берувчи маскан сифатида таъкидлади. Бу 
ерда 640 ўринли мактаб, 240 ўринли боғча 
қурилди, оилавий поликлиника жиҳозлан-
ди. Янги маҳалла биноси, ёшлар маркази, 
спорт мажмуаси ва истироҳат боғи барпо 
этилди.

Энг муҳими, маҳаллада камбағал оила 
ҳам, ишсиз ҳам қолмади. Шундай экан, 
нима учун маҳаллани бошқаларга ўрнак 
қилиб кўрсатмаслик керак! 

Президентимиз келгуси йил Мус­
тақиллик байрамигача ушбу тажриба 
асосида ҳар бир туманда иккитадан замо-
навий маҳалла марказини ташкил этиш 
вазифасини қўйди. Жумладан, Миришкор 
туманида ҳам Чим тажрибаси қўлланади. 
Бу ердаги 20 гектарда лимончилик ис-
сиқхоналари, яна 30 гектарда интенсив 
балиқчилик хўжалиги ва 50 гектарда бо-
домзор ташкил этилади. Баҳорда ижарага 
берилган ернинг 8000 гектарида интенсив 
боғ, 3000 гектарида иссиқхоналар барпо 
этилади. Қолган 11 минг гектарда коопе-
рация асосида юқори даромадли экинлар 
етиштирилади. Мутасаддиларга ҳар бир 
туманда бундай ишларни бошлаш вазифа-
си топширилди.

Мамлакатимиз етакчиси банклар аҳо-
ли ва тадбиркорларнинг лойиҳасига ре-
сурс етказишда амалий натижа кўрсатиши 
зарурлигини таъкидлади. Андижонда кре-
дитни фақат гаровга боғламай, пул оқими ва 
аниқ буюртмага қараб ажратиш учун 20 та  
янги молиявий маҳсулот яратиш топши-
рилган эди. Мазкур ёндашув Қашқадарёда 
ҳам натижа бериши керак. Банклар фао-
лияти янги маҳсулотлар сони билан эмас, 
улар ёрдамида ресурс олган корхоналар ва 
бизнеснинг ўсиши билан баҳоланади.

Бунинг учун кредитлашдаги ортиқча 
талабларни бекор қилиш керак. Ваҳолан-
ки, ҳозир кредит олиш учун 102 турдаги 
ҳужжат сўралмоқда. Шуларнинг 53 таси 
ахборот тизимларида мавжуд, яна 22 та-
сининг эса кредитга алоқаси йўқ. Албатта, 
ушбу масалага жиддий эътибор қаратиш 
ташаббусларни юзага чиқаришга имкон 
беради. Ташаббусни эса инсон юзага чиқа-
ради. Натижада маҳаллаларда ўзгаришлар 
бўй кўрсатади, иш ўрни, демакки, даромад 
кўпаяди. Яхши даромад эса сифатли ҳаёт, 
илмли жамият кафолати. 

Одамлар обод, тинч ва фаровон ман-
зилга интилади. Шу маънода, бугун Ўзбе-
кистон одамларни ўзига жалб этувчи мам-
лакатга айланиб бораётгани кишига ўзгача 
ғурур беради. Қолаверса, мамлакатимиз 
табиати бетакрор, бўйи кўкка, илдизи та-
рихнинг узоқ даврларига бориб тақалади-
ган қадимий ва замонавий иншоотларимиз 

бор. Сайёҳлар сони ва географияси тобора 
кенгайиб бораётганининг боиси ҳам шун-
да. Масалан, Қашқадарёга йил бошидан 
буён 2,5 миллион сайёҳ келган. Бирги-
на Ғелон қишлоғига борганлар сони 500 
мингга етган. Бу сон ва кўрсаткич янада 
ортади. Чунки Татаристон билан ҳамкор-
ликда Ғелондаги тоғ-чанғи курортининг 
биринчи босқичи келаси йили ишга ту-
ширилади. Табиати билан Ғелонга ўхшаш 
Чироқчидаги Тарағай, Китобдаги Башир 
ва Яккабоғдаги Татар қишлоқларини ҳам 
этнотуризм марказларига айлантириш им-
конияти мавжуд. Шаҳрисабз туманидаги 
Сайёд ва Сувтушар қишлоқларида — тоғ 
дарёлари негизида рафтинг ва спорт ту-
ризмини ривожлантириш мумкин.

Хуллас, ушбу олти қишлоқ бўйича 
мастер-режа бир ойда тайёрланиши керак. 
Келгуси йили март ойидан бошлаб эса 50 
миллион долларлик лойиҳалар ижросига 
киришилади. Президентимиз топшириғи 
шундай бўлди.

Бундан ташқари, ҳар йили баҳор фас-
лида Ғузорда “Лола ва кабоб”, Кўкдалада 
“Чиял яхна” гастрономик фестиваллари 
ўтказилади. Бу ташаббуслар ҳам ҳудудга 
сайёҳларни кўпайтиришда айни муддао-
дир.

Фарзандлар камоли, билими ва илми 
учун сармоядан тежалмайди. Бу янги Ўз-
бекистоннинг келгуси мақсадларини бел-
гиловчи энг муҳим, долзарб ва устувор 
йўналишлардан. Таъбир жоиз бўлса, дав-
латимиз раҳбарининг қатъий иродаси ва 
ташаббуси туфайли ҳаётбахш ўзгаришлар-
га асос бўлаётган энг ишончли йўл. 

Қашқадарёлик ёшларнинг севимли 
масканига айланиб бораётган Қарши 
шаҳридаги Илғор касбий маҳорат техни-
куми бунинг яққол тасдиғи. Кўкдала ту-
манидаги 1-техникум ўқувчиси Шерзод 
Мирзаев шу ерга келиб, сантехникликни 
ўрганмоқда. 

— Нима учун айнан сантехникликни 
ўрганяпсиз? — деб сўраймиз Шерзоддан.

— Кўкдала янги туман, — дейди у. —  
Кенг кўламли қурилиш ишлари кет-
моқда. Янги турар жойлар, инфратузилма 
иншоотлари қад ростлаяпти. Бу сантех-
никларга талаб ортади дегани. Шунинг 
учун шу касбни ўрганяпман.

Жанубий деҳқончилик илмий тадқиқот 
институти илмий ходими Нилуфар Баҳро-
мова эса 30 ўқувчига деҳқончилик, ис-
сиқхона ва ҳовлида экин парваришлаш 
сирларини ўргатмоқда. Унинг айтишича, 
улар етиштираётган қўзиқоринга Қарши 
шаҳридаги савдо дўконлари харидор ҳам 
бўлмоқда. 

Президентимиз Илғор касбий маҳо-
рат техникуми фаолиятига ҳам алоҳида 
тўхталди. Ўқув муассасасининг 32 устаси 
яқинда Германияда малака ошириб қайт-
ди. Ҳозир вилоятдаги 57 та техникум уста-
ларига билимини улашмоқда.

Ҳар йили 10-11-синфларнинг 2500 
ўқувчиси мазкур техникумда ҳунар ўрга-
ниб, аттестат билан бирга касб сертифика-
тини ҳам олади. Германиялик ўқитувчилар 
эса йилига 1500 ёшга немис тилини ва 
касб ўргатмоқда.

Давлатимиз раҳбари лойиҳанинг би-
ринчи битирувчилари билан суҳбатлашга-
нини айтди. Уларга Европада ойига 3000-
5000 евро маош тўланадиган иш ўринлари 
таклиф қилинмоқда.

Энди туманлардаги мактаб ўқувчила-
рини Илғор касбий маҳорат техникуми ва 
янгича методика асосида ишлаётган 57 та 
техникумга жалб қилишнинг аниқ йўналиш­
ларини ишлаб чиқиш топшириғи берилди.

Қашқадарёлик ёшлар таълим ва интел-
лектуал мусобақаларда юқори натижалар-
га эришмоқда. Қарши шаҳридаги Прези-
дент мактаби Кембриж имтиҳонларида 98 
фоиз натижа билан республикада биринчи 
бўлди. Абдулла Орипов номидаги ижод 
мактаби ўқувчилари “Заковат” турнирида 
ғолиб чиқди.

Косонлик 11-синф ўқувчиси Му-
роджон Ҳалимов SAT имтиҳонида мак-
симал 1600 баллни тўплади. Давлатимиз 
раҳбари бундай иқтидорли ёшлар кўпли-
гини, уларга аниқ фанларни хорижий тил-
ларда ўргатиш имконияти яратилса, юқо-
ри натижалар ҳар бир туманда бўлишини 
таъкидлади. Келаси йилдан барча туманда 
биттадан мактабда аниқ фанларни чет ти-
лида ўқитиш бошланади.

Шу билан бирга, ўзбекистонлик ёшлар 
робототехника бўйича жаҳон чемпиони 
бўлди. Йил якунигача ҳар бир туманда 
робототехника тўгараги очилиб, жиҳоз-

ланади. Ҳар йили март ойида ўқувчилар 
ўртасида вилоят чемпионати ўтказилади. 
Биринчи ўрин эгасига 30 миллион, иккин-
чи ўринга 20 миллион, учинчи ўринга 10 
миллион сўм мукофот берилади.

Қашқадарё аҳолиси кўпайгани сари 
замонавий уй-жойларга талаб ҳам ортиб 
бормоқда. Шу боис, Қарши шаҳри, Кўкда-
ла ва Қарши туманлари чегарасидаги 5000 
гектар майдонда 500 минг кишига мўл-
жалланган Янги Қарши шаҳри барпо эти-
лади. Қарши туманидаги канал бўйида эса 
235 гектарли “Янги Насаф” экомажмуаси 
қурилиши бошланади.

Нуфузли архитектура компаниялари 
жалб этилиб, икки ойда илғор шаҳарсоз-
лик ечимларини қамраб олган бош режа 
ишлаб чиқилади. Уни тайёрлаш учун даст-
лаб 20 миллиард сўм ажратилади. Янги 
ҳудудларда кўп қаватли бинолар, савдо ва 
бизнес марказлари, уй-жойлар “яшил” ва 
“ақлли” шаҳар тамойиллари асосида қу-
рилади.

Вилоятда кўчат экиш ва яшил ҳудуд-
ларни кўпайтириш бўйича ҳам “Қашқа-
дарё тажрибаси” ишлаб чиқилади. Ҳар 
йили Наврўз байрами арафасида “Энг 
яшил маҳалла” танлови ўтказилиб, ғолиб-
лар электромобиль ҳамда бошқа қиммат-
баҳо совғалар билан тақдирланади. 

Қашқадарёдан қулоч ёзган бу каби эзгу 
ташаббуслар бутун мамлакатимиз бўйлаб 
кенг тарқаладиган янгиликларга бой ўтган 
йиғилиш якунида вилоят ва туманлар ҳо-
кимларининг ахбороти тингланди. Жара-
ёнда фаоллар билан мулоқот бўлиб ўтди. 

Давлатимиз раҳбарининг ташрифи 
воҳа аҳли учун тараққиётнинг янги дав-
рини бошлаб берди. Буни ташрифнинг 
навбатдаги манзилларида кўриб чиқилган 
лойиҳалар мисолида ҳам кўриш мумкин. 
Жумладан, Янги Қарши шаҳрини барпо 
қилиш ҳамда Қарши магистраль канали 
бўйида туризм мажмуасини ташкил этиш 
лойиҳалари тақдим этилди. 

Янги шаҳар 5200 гектар майдонда қад 
ростлайди. Бунинг учун Самарқанд — Ғу-
зор йўналишидаги А-378 ва Шаҳрисабзга 
олиб борувчи 4Р-79 автомобиль йўллари 
оралиғидаги паст бонитетли, фойдаланил-
маётган чўл ва яйлов ерлари танланган. 
Дастлабки бош режа 500 минг кишига 
мўлжалланган. 

Давлатимиз раҳбари шаҳарни истиқ-
болда 1 миллион одам яшайдиган, Қарши-
га замонавий муқобил бўладиган йирик 
марказ сифатида режалаштириш зарур-
лигини таъкидлади. Янги шаҳарга вилоят 
ҳокимлиги ва бошқа давлат идоралари кў-
чирилади. Бу ерда конгресс-холл, концерт 
заллари ва меҳмонхоналар барпо этилади. 
Умуман, лойиҳага кўра, у Самарқанд ва 
Бухородаги каби йирик халқаро форум-
ларни қабул қила оладиган туризм мар-
кази, Янги Тошкентдаги каби замонавий 
шаҳар қиёфасини ўзида мужассам этади. 

Президентимиз аэропорт ва темир йўл 
вокзалини янги шаҳар билан туташти-
радиган электр жамоат транспорти, ке-
рак бўлса, ерусти метро қатновини йўлга 
қўйиш кераклигини таъкидлади.

Тақдимотда Қарши магистраль кана-
ли бўйидаги туризм мажмуаси лойиҳаси 

ҳам кўриб чиқилди. Унинг доирасида уч 
километрли сайилгоҳ ташкил этиш учун 
235 гектар ер ажратилган. Лойиҳа тўрт 
босқичда амалга оширилиб, дастлаб 30 
гектарда ҳунармандлар шаҳарчаси ва ту-
ризм ҳудуди барпо этилади. Мажмуада 
меҳмонхоналар, ресторан ва дўконлар, 
музей, аквапарк, болалар ўйин майдонча-
лари ҳамда қайиқлар сузиши учун сунъий 
кўл қурилиши режа қилинган. 

Президентимиз янги шаҳар ва ту-
ризм мажмуасининг бош режаларини 
нуфузли хорижий лойиҳалаш ва архи-
тектура компанияларини жалб қилган 
ҳолда пухта ишлаб чиқиш, бунда хавф-
сизлик, қулайлик, ҳамёнбоплик ва “ақл-
ли” шаҳар тамойилларига таянишга 
кўрсатма берди.

Шундан сўнг мамлакатимиз етакчиси 
Қарши давлат университетида яратилган 
шароитлар билан танишди. Вилоятнинг 
йирик илмий салоҳиятини ўзида жамлаган 
ушбу даргоҳда 14 мингдан ортиқ талаба 
бакалавриат ва магистратура босқичлари-
да, кундузги, сиртқи ва масофавий шакл-
ларда таҳсил олмоқда. Уларга 579 профес-
сор-ўқитувчи таълим беради. 

Ўтган йили муассасада кенг кўламли 
қурилиш ва реконструкция ишлари бажа-
рилиб, талабаларнинг яшаш шароити ях-
шиланди. Учта янги ётоқхона қурилиши 
натижасида 1300 дан ортиқ қўшимча ўрин 
очилди. Шу тариқа талабалар турар жо­
йига эҳтиёж тўлиқ қопланган. Универси-
тет ҳудудида 240 ўринли болалар боғчаси, 
кутубхона, ошхоналар, ёшлар маркази ва 
анжуманлар саройи фаолият юритмоқда. 
Олийгоҳ ҳузурида “Лочин” футбол 
жамоаси ташкил этилиб, унинг машғулот-
лари учун замонавий майдон қурилган.

Ана шундай замонавий инфратузилма-
га эга университетнинг илмий салоҳияти, 
интеллектуал имкониятларини кенгай-
тиришга ҳам алоҳида эътибор берилган. 
Жумладан, таълим дастурлари халқаро 
талабларга мослаштирилмоқда. Инглиз 
филологияси, математика, амалий мате-
матика ва физика йўналишлари халқаро 
аккредитациядан ўтказилган. Россия ва 
Беларусь олийгоҳлари билан 14 та қўшма 
таълим дастури йўлга қўйилган.

Тиллар факультетида минг ўринли за-
монавий медиастудия, шунингдек, хитой, 
немис, француз, инглиз ва рус тиллари 
марказлари ташкил этилган. Халқаро дас­
турлар доирасида синхрон таржимонлар 
тайёрланмоқда. Еттита лабораторияни 
бирлаштирган Халқаро лабораториялар 
марказида сунъий интеллект, машинали 
ўқитиш ва робототехника йўналишларида 
тадқиқотлар ўтказилмоқда.

Президентимиз университетнинг тала-
баларга хизмат кўрсатиш маркази фаолия-
ти билан танишди.

Давлатимиз раҳбарининг тиғиз иш ре-
жимида ўтган ва тараққиётнинг янги дав-
рини бошлаб берган ташрифи якунланди.

Дилшод УЛУҒМУРОДОВ, 
Боборавшан ҒОЗИДДИНОВ, 

Акбар РАҲМОНОВ, 
“Янги Ўзбекистон” мухбирлари

Талабалик пайтимиз бир курсдошим 
таътилда меҳмон бўлиб келди. Қиш. Қор 
қалин. Қоронғи тушганда келгани учун 
шошиб қолдик. Ўтин масала, электр ҳам 
йўқ, ўзимиз бир хонада, бир сандал кў-
зида исиниб ўтирар эдик. Ора-сира бир 
ток берилар, шунда ҳам унинг кучи те-
левизорга етмас, чироқларни хирагина 
ёритарди.

Ота-онам борларини тўкиб, менга 
шартнома пули тўлаётгани учун уйда меҳ-
монга яхшироқ таом тайёрлашга масаллиқ 

чиқмади. Ўшанда меҳмонга чироқ ёруғи-
да, сандал чўғига қўйиб, иккита тухум қо-
тириб бера олдик, холос. Жуда хижолатда 
қолгандим. Лекин бундай етишмовчилик 
аксар жойларда кузатилар, курсдошим 
шароитни тушунади деган юпанчим бор 
эди...

Яна бир хотира болалигимда отам раҳ-
матли рўзғорни зўрға эплаб юрганини ҳис 
қилмай, бир сафар уйда шакар йўқлигидан 
аразлаб, мактабга оч кетганим, бу билан 
уларни руҳан қийнаб қўйганим эди...

Бугун-чи!.. 
Ҳар сафар қишлоғимизга фарзандла-

римни олиб борар эканман, ўша хотира-
ларни айтиб берсам, уларга эртакдай ту-
юлади. Бу гапларим нафақат болаларимга, 
балки қишлоғимизнинг бугунги ёшларига 
ҳам муболағали туюлса керак. Чунки бу-
гун уларнинг аксари тупроқ йўлнинг ёзда 
қандай чангиши, қишда қанчалик лой бў-
лишини, сандал нималигини билишмаса 
керак... Улар учун иссиқлик манбаи сандал 
эмас, бир тугмани босиш орқали ёнадиган 
иситиш мосламалари, юрадиган кўчалари 
равон асфальт йўллар...

Шу кунларда қишлоғимизга дав-
латимиз раҳбари ташриф буюргани, 
Чим маҳалласидаги мисли кўрилмаган 
ўзгаришларни эътироф этганини кўриб, 
бундан бор-йўғи йигирма йил олдинги 
ўша шароитлар ёдимга тушди. Қалбим-
ни катта қувонч, фахр-ифтихор эгалла-
ди. Айниқса, йигирма мингга яқин аҳоли 
яшайдиган Чимда бугун ишсиз ҳам, кам-
бағал ҳам қолмагани, маҳалламиз бутун 
мамлакатдаги бошқа қишлоқларга намуна 
қилиб кўрсатилгани ҳаяжонимни оширди. 
Кунлар келиб қадрдон Чим қишлоғим бу-
тун мамлакатга замонавий ва обод маҳал-
ланинг ёрқин намунаси бўлишини ўшанда 
хаёлимга ҳам келтирмагандим.

Бугун Чимнинг кўчаларини кезар экан-
сиз, кўзингиз 640 ўринли янги мактабга, 
240 ўринли замонавий боғча ва оилавий 
поликлиникага, янги маҳалла биноси, 
ёшлар маркази, спорт мажмуаси, истироҳат 
боғи, замонавий иссиқхоналар, кўркам 

тўйхоналарга тушади. Жамият учун ке-
ракли бўлган замонавий ёқилғи қуйиш 
шохобчалари, савдо ва маиший хизмат мас­
канлари, “яшил” бозорчалар дейсизми — 
барча-барчаси Чим қишлоғимизда муҳайё. 

Кейинги йилларда қатор иссиқхоналар 
қурилиб, аҳоли хонадонларида гулхай-
ри етиштириш йўлга қўйилгани оилалар 
даромадини янада оширди. Элдошлари-
мизнинг юз-кўзида эртанги кунга умид, 
ислоҳотларнинг амалга ошишига катта 
ишонч намоён бўлмоқда.

Чимдаги энг катта ютуқлардан бири 
таълимга қаратилаётган эътибор ҳамда 
унинг натижалари бўлмоқда. Бизнинг дав-
римизда қишлоғимиздан ҳар 100 ёшдан 
атиги 4-5 нафари олийгоҳларда ўқиган 
бўлса, бугун қишлоқнинг ўзида қад рост-
лаган ўқув-тайёрлов курслари, замонавий 
тўгараклар сабабли уларнинг сони ошган. 

Шу йилнинг ўзида қишлоқдаги 3 жия-
ним талаба бўлди. Яратилган бундай юксак 
шарт-шароитлар эвазига деярли ҳар икки 
ёшдан бири талабалик бахтига муяссар бўл-
моқда. Бу эса қишлоғимиздан эртага янада 
кўплаб маърифатли, билимли ва келажагига 
қатъий ишонган, жамиятга наф келтирувчи 
зиёлилар етишиб чиқади дегани. 

Яна бир гап. Юртимизда билим ва 
маърифат соҳиблари, маданият ва адабиёт 
аҳли, китобхон оилалар доим ардоқлан-
моқда. Президентимизнинг ёш ёзувчи 
Жавлон Жовлиев ва “Китобхон оила” тан-
ловида совриндор бўлган ёш оилага Тош-
кент шаҳридан икки хонали уй берилгани 
бошқаларда ҳам жуда катта қизиқиш ва 

рағбат уйғотади. Бу ишлар зиёлиси қадр-
ланган элнинг келажаги, албатта, порлоқ 
бўлишидан далолатдир.

Нафақат Чим маҳалласи, балки 
Қамаши туманида, қолаверса, бутун 
воҳада кечаётган ислоҳотлар шиддати 
дилни фахрга тўлдирмоқда. Қарши шаҳри-
даги Президент мактаби ўқувчиларининг 
халқаро имтиҳонларда эришган зафарла-
ри, Абдулла Орипов номидаги ижод мак-
таби ёшларининг “Заковат” мусобақала-
ридаги ғолиблиги, косонлик оддий мактаб 
ўқувчисининг халқаро SAT имтиҳонида 
максимал юқори баллни қўлга киритгани 
юртдошларимизга ғурур бағишлади. Бу 
натижалар Президентимиз томонидан таъ-
лимга ва ёшлар келажагига қаратилаётган 
юксак эътиборнинг натижасидир.

Бугун қишлоқлардаги ҳар бир хона-
донда тўкинлик, эртанги кунга ишонч 
ҳукм сурмоқда. Кўчаларимиз обод, 
мактабларимиз билимли ёшлар билан 
тўла. Буларнинг бари тинчлик-хотиржам-
ликдан. Инсон қадри улуғланган, билим 
ва маърифат туғ қилинган бундай заминда 
яшаш, мана шундай катта ўзгаришларнинг 
гувоҳи бўлиш ажиб саодатдир. 

Айтиш жоизки, бугун сизу биздан 
кўп нарса талаб қилинмайди. Неъмат-
ларни қадрлаш, шукронасини қилиш, 
имкониятлардан унумли фойдаланиш, 
ўзимиз ва жамиятга наф келтириб яшаш 
керак, холос. 

Абдулатиф АБДУЛЛАЕВ, 
журналист

Мен Қамаши туманининг Чим маҳалласида туғилиб, катта 
бўлганман. Бундан йигирма йиллар олдин қишлоқдан пойтахтга 
талаба бўлиб келганман. Ўшанда қишлоғимиздан саноқли талаба 
ўқир, айниқса, ўқишга шартнома асосида кирганларнинг аксари 
оилавий шароити туфайли ўқий олмасди.

ислоҳотлар шукуҳига гувоҳ бўлиш ажиб саодатдир

2026 йил 23 октябрь, 220-сон

Таҳлил

Давлатимиз раҳбари таъкидлаганидек, “Марказий Осиёда аҳил қўшничилик, 
стратегик шериклик ва дўстлик алоқаларини кенгайтиришда тарихий ютуқларга 
эришилди”. Бугун бу ютуқларнинг ҳар бири янги йўллар, янги қатновлар ва янги 

бозорлар шаклида намоён бўлмоқда.

Президентимиз БМТ Бош Ассамблеясининг 80-сессиясида 
халқаро транзит йўлаклари хавфсизлигини таъминлаш ва 
самарали логистика занжирларини яратиш муҳимлигини 
таъкидлаб, “Барқарор ривожланиш мақсадлари учун 
ўзаро транспорт боғлиқлигини мустаҳкамлаш” глобал 
механизмини жорий этишни таклиф қилди.

Шу нуқтаи назардан, чегаралардаги 
тўсиқларни бартараф этиш, янги ўтказиш 
пунктларини очиш, транспорт йўлакла-
рини ривожлантириш ва халқаро ҳам-
корликни кенгайтириш мамлакатимиз 
транспорт-логистика салоҳиятини юксал-
тиришнинг муҳим омилларидан. Бугун 
ташқи логистика хатарларига бардошли 
тизимни шакллантириш орқали Ўзбекис­
тоннинг минтақавий транспорт-логисти-
ка тизимидаги ўрнини мустаҳкамлаш 
асосий вазифаларимиздан бири бўлиб 
қолмоқда.

Яқин ўтмишда қўшнилар билан чегара 
масалалари кўп йиллик баҳслар мавзуси 
эди. Бугунги ёндашув бунинг аксини кўр-
сатмоқда. Хусусан, 2025 йил 31 мартда 
Хўжанд шаҳрида бўлиб ўтган уч томонла-
ма олий даражадаги учрашувда Ўзбекис­
тон, Тожикистон ва Қирғизистон давлат 
чегараларининг туташ нуқтаси тўғри-
сидаги тарихий шартнома имзоланди. 
Унда давлат чегаралари туташган нуқта 
аниқ белгиланиб, томонларнинг ҳуқуқий 
асослари халқаро ҳужжат даражасида 
мустаҳкамланди ҳамда қўшни давлатлар 
билан чегара масалаларини ҳал этишда 
изчил ва ҳуқуқий асосланган ёндашув ўз 
аксини топди.

Президентимизнинг 2026 йил июлда 
Қирғизистонга давлат ташрифи чоғида 
эса икки мамлакат ўртасида Иттифоқчи-
лик муносабатлари тўғрисидаги шартно-
ма ҳамда чегара масалаларини тартибга 
солувчи муҳим ҳужжатлар имзоланди. 
Улар доирасида икки мамлакат ўртасидаги 
ўтказиш пунктлари сонини икки баробар 
кўпайтириш ва ўзаро товар алмашинувини 
2 миллиард долларга етказиш кутилмоқда.

Бироқ чегараларнинг очиқлиги транс-
порт соҳасидаги барқарор ва самарали 

ҳамкорликни таъминлаш учун етарли 
эмас. Бунинг учун, аввало, чегарадан ўтиш 
жараёнини соддалаштириш, ҳужжатларни 
расмийлаштириш муддатини қисқарти-
риш, ташувчилар учун молиявий юкла-
мани мақбуллаштириш ҳамда хорижда 
ҳаракатланиш ва фаолият юритиш шарт-
ларини такомиллаштириш талаб этилади. 
Шу боис, қилинаётган ишларда мазкур ма-
салаларга алоҳида эътибор қаратилмоқда.

Бугун мамлакатимиз 40 дан ортиқ дав-
лат билан халқаро автомобиль ташувлари 
тўғрисида ҳукуматлараро битим имзола-
ган бўлиб, улардан 35 таси билан рухсат-
нома алмашиш тизими йўлга қўйилган. 
Шундан 25 таси Европа давлатларидир. 
Сўнгги пайтларда қоғоз шаклидаги рух-
сатнома ўрнини босқичма-босқич элек-
трон тизим эгалламоқда. “E-Permit” элек-
трон рухсатнома алмашиш тизими 2021 
йилда Туркия билан жорий этилган бўл-
са, кейинчалик Қозоғистон, Озарбайжон, 
Қирғизистон, Хитой, Тожикистон, Турк­
манистон ва Грузия сингари 8 та давлат 
билан ишга туширилди.

Қолаверса, жорий йил 1 июндан бош­
лаб рухсатномаларни бевосита чегара 
божхона постларида бериш амалиёти йўл-
га қўйилди. Ташувчиларга уларни 10 кун 
муддатга банд қилиш имконияти яратил-
ди. Қўшнилар билан мулоқот юк ташувчи-
ларимизнинг кундалик муаммоларини ҳал 
этмоқда. Қозоғистон билан битимга кири-
тилган ўзгартиришлар туфайли юк кўта-
риш қуввати 3,5 тоннадан ёки тўла вазни 
6 тоннадан ошмайдиган юк автотранспорт 
воситалари рухсатнома талабидан буткул 
озод қилинди. Хитой билан эса автотран-
спорт ташувларида квотасиз рухсатнома 

тизимига ўтилди. Ўзбекистон ва Эрон 
ҳудудида кириш ҳамда транзит учун ун-
дириладиган 400 долларлик йиғимлар ўза-
ро бекор қилинди. Россия томони билан 
музокаралар натижасига кўра эса ҳайдов-
чиларимизнинг Россияда бир календарь 
йили давомида вақтинча бўлиш муддати 
2026 йил 30 июндан бошлаб 90 кундан 180 
кунгача узайтирилди. Бу ўзгаришлар ҳар 
бир ташув таннархи ва ҳар бир ҳайдовчи-
нинг даромадига ўз таъсирини кўрсатади.

Чегараларнинг очилиши нафақат то-
варлар ҳаракатини, балки халқлар ўртаси-
даги алоқаларни ҳам янада яқинлаштирди. 
Бугун Қозоғистон, Қирғизистон, Россия, 
Тожикистон ва Хитойга жами 43 йўна-
лишда мунтазам халқаро автобус қатнови 

амалга оширилиб, фуқароларнинг эркин 
ва қулай ҳаракатланиши учун кенг имко-
ниятлар яратилмоқда.

Авиация соҳасида 2026 йилнинг би-
ринчи ярим йиллигида резидент ва хори-
жий авиакомпаниялар томонидан 18 та 
халқаро йўналишда янги қатновлар йўлга 
қўйилди. Натижада хизмат кўрсатилган 
йўловчилар сони 15 фоиз ўсиб, 8,1 мил­
лионга етказилди.

Темир йўл транспортида йўловчилар-
ни ташиш бўйича 34 та маҳаллий ва 11 та  
халқаро йўналишда кунига ўртача 32,5 
мингдан ортиқ йўловчига хизмат кўрса-
тилмоқда. Жорий йилнинг январь-июнь 
ойларида ташилган йўловчилар сони 5,9 
миллионни ташкил этди. Шундан 331 
минги халқаро ва 5 миллион 554 минги 
маҳаллий йўналишларда қатнаган йўлов-
чилардир.

Президентимиз нутқида алоҳида таъ-
кидланганидек: “Глобал логистикадаги 
узилишлар, дунёдаги нотинч вазиятга қа-
рамасдан, бу вазифани шу йилнинг ўзида 
ортиғи билан амалга оширамиз ва даро-
мади ўртачадан юқори бўлган давлатлар 
қаторига кирамиз”.

Дунёдаги логистика занжирларида 
узилиш юзага келган дамда бу масалага 
масъулият билан ёндашилмоқда. Вазир-
ликда идоралараро ишчи гуруҳ ҳамда колл 
марказ фаолияти йўлга қўйилиб, жойлар-
да туриб қолган юклар “Ўрта йўлак”, Хи-
той портлари ва бошқа муқобил йўлаклар 
орқали манзилига етказилди.

Бу тажриба ягона йўналишга боғланиб 
қолмай, янги йўналишларни диверсифи-
кация қилиш зарурлигини кўрсатди. Шу 
сабабли Каспий ва Қора денгиз йўнали-
шида амалий қадамлар қўйилмоқда. Озар-
байжон билан Каспий денгизида қўшимча 
кемаларни сотиб олиш мақсадида қўшма 
корхона ташкил этиш, Поти портида эса 
Грузия билан бирга терминал қуриш бўйи-
ча ишлар давом эттирилмоқда.

Кўп йиллик изчил сиёсат бугун аниқ 
натижа бермоқда. “Ўрта йўлак” бўйлаб та-
шилган юклар ҳажми икки баробар ошиб, 
2025 йил якунига келиб, 1,2 миллион 
тоннани ташкил этди. Шу билан бирга, 
Ўзбекистоннинг Европа Иттифоқи мам-
лакатлари билан амалга оширилган юк та-
шувларида мазкур йўлакнинг улуши 2021 
йилдаги 12 фоиздан 2025 йилда 28 фоизга 
етди.

“Ўрта йўлак”нинг транзит салоҳияти-
ни янада ошириш ҳамда Европа ва Хитой 
ўртасида самарали транспорт алоқаларини 
йўлга қўйиш мақсадида Президентимиз 
томонидан халқаро майдонларда “Хитой 

 ЛОГИСТИКА – 
ДУНЁГА ОЧИЛИШ ЙЎЛИ

МУШТАРАК МАНФААТЛАР, инвестиция ва 
иқтисодий ҳамкорлик истиқболлари

— Қирғизистон — Ўзбекистон” темир йў-
лини Ўрта йўлак билан интеграция қилиш 
ва Хитой — Марказий Осиё — Каспий — 
Кавказ — Европа узлуксиз қуруқлик йўна-
лишини яратиш муҳимлиги бир неча бор 
таъкидланмоқда.

“Хитой — Қирғизистон — Ўзбекис­
тон” мультимодал йўлагида 2020 йилга 
нисбатан юк ташиш ҳажми 50 баробардан 
зиёд ошди. Мамлакат ичидаги логистика 
тармоғи ҳам шу мантиқ асосида қурил-
моқда. Хонобод ва Ангрен шаҳарлари, 
Янгийўл, Оҳангарон, Олот ва Термиз 
туманлари транспорт-логистика соҳа-
сига ихтисослаштирилиши кўзда тутил-
ган. Хонобод “Хитой йўли дарвозаси”, 
Олот “Ўрта йўлак дарвозаси”, Термиз эса 
“Трансафғон йўлаги дарвозаси” сифатида 
ривожлантирилади.

Ушбу ҳудудларда логистика марказ-
ларини ташкил этиш мақсадида жами 
300 гектар ер майдони ажратиш назарда 
тутилмоқда. Бундан ташқари, Тошкент 
шаҳри ҳамда Тошкент, Андижон, Сурхон-
дарё ва Бухоро вилоятларида 17 та логис­
тика маркази ва терминаллар барпо этиш 
режалаштирилган.

Президентимиз БМТ Бош Ассамблея­
сининг 80-сессиясида халқаро транзит 
йўлаклари хавфсизлигини таъминлаш ва 

самарали логистика занжирларини яратиш 
муҳимлигини таъкидлаб, “Барқарор ривож­
ланиш мақсадлари учун ўзаро транспорт 
боғлиқлигини мустаҳкамлаш” глобал меха-
низмини жорий этишни таклиф қилди.

Айни дамда бу ташаббус Ўзбекистон 
томонидан ҳамкорликда амалга оширила-
ётган йирик инфратузилма лойиҳаларида 
ўз ифодасини топмоқда. Хитой, Қирғизис­
тон ва Ўзбекистон давлатлари раҳбарла-
рининг сиёсий иродаси туфайли Евроосиё 
марказида узунлиги қарийб 533 километр 
бўлган “Хитой — Қирғизистон — Ўзбе-
кистон” стратегик темир йўл магистрали 
барпо этилмоқда. Айни пайтда 9 та рамали 
кўприк қурилиши ва 26 та тоннелда қазиш 
ишлари давом этмоқда. Объектга 9000 дан 
ортиқ ишчи ва 6000 дан зиёд махсус техни-
ка жалб қилинган. Ушбу стратегик лойиҳа 
2030 йил якунига қадар қуриб битказили-
ши режалаштирилган. Йўл тўлиқ қувват-
да ишга тушгач, юк ташиш ҳажми йилига 
15 миллион тоннагача етиши, товарларни 
етказиб бериш муддати эса ўртача 7 кунга 
қисқариши кутилмоқда.

Жанубий йўналишда ҳам муҳим қадам-
лар қўйилди. Трансафғон темир йўлининг 
“Термиз — Найбобад — Логар — Харла-
чи” йўналиши бўйича техник-иқтисодий 

асосларни ишлаб чиқиш тўғрисидаги уч 
томонлама битим Президентимиз қарори 
билан тасдиқланди. Айни дамда лойиҳа-
нинг техник-иқтисодий асослари ишлаб 
чиқилмоқда. Мазкур темир йўл линияси 
Жанубий Осиё темир йўл тизимини Мар-
казий Осиё ва Евроосиё темир йўл тизим-
лари билан боғлаши кутилмоқда.

Ушбу саъй-ҳаракатларнинг барчаси 
охир-оқибат битта кўрсаткичда — юк та-
шиш ҳажмида ўз аксини топади. Дунёда-
ги беқарор вазият шароитида 2025 йилда 
Ўзбекистон халқаро юк ташувлари ҳажми 
66,8 миллион тоннани ташкил этиб, 2024 
йилдагига нисбатан 11,9 фоиз ошди. Сўнг­
ги 10 йилда халқаро юк ташуви ҳажми 2,2 
баробар ўсди.

Энг катта силжиш автомобиль транс-
портида кузатилмоқда. Автомобилда та-
шилган халқаро юклар ҳажми 2016 йил-
дагига нисбатан 6 баробар, фақат ўтган 
йилнинг ўзида 22,8 фоиз ўсди. Натижада 
автомобиль транспортининг халқаро юк 
ташувидаги улуши 31 фоизга етди. Бу 
ўсишда юқорида келтирилган рухсатно-
малар, йиғимлар ва ўтказиш пунктлари 
бўйича қарорларнинг ҳам муносиб ҳисса-
си бор.

Халқаро юк ташувларида темир йўл 
транспорти етакчи ўринни эгалламоқда. 

2025 йилда ушбу транспорт тури орқали 
46,2 миллион тонна юк ташилиб, жами 
халқаро ташувларнинг қарийб 70 фоизи 
таъминланди. Темир йўл транспортидаги 
ислоҳотлар ҳам кам эмас ва изчил давом 
эттирилмоқда.

Олдимиздаги вазифалар аниқ — қўш-
ни давлатлар билан ўзаро манфаатли ҳам-
корликни янада кенгайтириш, чегара ва 
логистика жараёнидаги тўсиқларни бар-
тараф этиш, транспорт йўлакларини ди-
версификация қилиш ва ташқи хатарларга 
чидамли транспорт-логистика тизимини 
шакллантириш. Бу эса нафақат ўзаро юк 
ташиш ҳажмлари ва транзит кўрсаткичла-
рини ошириш, балки минтақада глобал 
транспорт-логистика тизимини янада мус­
таҳкамлашга хизмат қилади.

Давлатимиз раҳбари таъкидлагани-
дек, “Марказий Осиёда аҳил қўшничилик, 
стратегик шериклик ва дўстлик алоқала-
рини кенгайтиришда тарихий ютуқларга 
эришилди”. Бугун бу ютуқларнинг ҳар 
бири янги йўллар, янги қатновлар ва янги 
бозорлар шаклида намоён бўлмоқда. Ло-
гистика — дунёга очилиш йўли. Бу йўл-
ни янада кенг ва ишончли қилиш эса биз, 
транспорт соҳаси вакилларининг шарафли 
вазифасидир.

Давлатлар ўртасидаги муносабатлар 
масофа билан эмас, манфаатлар қанчалик 
уйғунлиги ва ҳамкорлик қандай натижа 
бераётгани билан ўлчанади. Географик 
жиҳатдан бир-биридан узоқда жойлашган 
Ўзбекистон ва АҚШ ўртасидаги алоқа-
лар кенгайиб бораётгани шу жиҳатдан 
аҳамиятли. Бугун икки мамлакат муно-
сабатларида сиёсий мулоқот билан бир 
қаторда савдо, инвестиция ва технология 
соҳаларидаги ҳамкорлик ҳам муҳим ўрин 
тутмоқда.

Ўзбекистоннинг ташқи иқтисодий 
алоқаларни диверсификациялаш, хори-
жий сармояларни жалб этиш ва замонавий 
технологияларни ўзлаштиришга бўлган 
интилиши АҚШ билан шериклик учун 
кенг имкониятлар очмоқда. Америка ком-
паниялари учун эса Ўзбекистоннинг ўсиб 
бораётган бозори, минтақавий иқтисодий 
алоқалардаги ўрни ва истиқболли лойиҳа-

ларда иштирок этиш имконияти муҳим. 
Манфаатлар бу жиҳатдан бир-бирига мос 
келиши икки томонлама муносабатларни 
амалий мазмун билан бойитмоқда.

Бугун юртимизда АҚШнинг 340 га 
яқин компанияси фаолият юритяпти. Бун-
дан ўн беш йил аввал АҚШ компания­
ларининг Ўзбекистонга киритган инвес­
тицияси миқдори қарийб 500 миллион 
долларни ташкил этган бўлса, 2026 йилга 
келиб, иқтисодий ҳамкорлик кўлами кес­
кин кенгайди. Бугун мамлакатимиз ва 
АҚШ ўртасида 35 миллиард долларлик 
уч йиллик Иқтисодий ҳамкорлик дастури 
амал қилмоқда. 

Марказий Осиё — АҚШ муносабат-
лари бутун минтақамиз учун янги иқти-
содий имкониятларга эшик очмоқда. 
Ўтган Ўзбекистон — Америка бизнес 
ва инвестициялар кенгашининг иккин-
чи йиғилишида 12 миллиард долларлик 

келишувларга эришилгани икки мамлакат 
иқтисодий ҳамкорлиги янги кўлам касб 
этаётганини кўрсатади. АҚШ Давлат ко-
тиби Марко Рубио Ўзбекистоннинг сўнг­
ги ўн йилда иқтисодий ўсиш ва аҳоли 
фаровонлигини ошириш борасида қўлга 
киритган натижаларини эътироф этди. 
Унинг фикрича, мамлакатда яратилаётган 
иқтисодий имкониятлар икки давлатни 
янада яқинлаштириб, ўзаро алоқаларни 
мустаҳкамламоқда.

Ушбу лойиҳалар Ўзбекистон саноати, 
транспорт ва энергетика инфратузилмаси-
ни модернизациялаш, стратегик аҳамиятга 
эга минерал ресурсларни ўзлаштириш, мо-
лия сектори, рақамли технологиялар, қиш­
лоқ хўжалиги, таълим ва соғлиқни сақлаш 
соҳаларини ривожлантиришга қаратилган.

Мамлакатимиз учун хорижий инвести-
цияларни жалб этишнинг аҳамияти фақат 
молиявий ресурслар билан чекланмайди. 
Сармоя билан бирга замонавий ускуна-
лар, бошқарув тажрибаси, ишлаб чиқариш 
стандартлари ва халқаро бозорларга чиқиш 
имкониятлари ҳам кириб келиши мумкин. 
Бу эса маҳаллий корхоналар рақобатбар-
дошлигини ошириш, маҳсулот сифатини 
яхшилаш ва иқтисодиётнинг юқори қў-
шилган қиймат яратадиган тармоқларини 
ривожлантириш учун муҳимдир.

Америка компанияларига Ўзбекистон-
даги имкониятлар эътиборга молик. Мам-
лакатнинг минтақадаги географик ўрни, 
ички бозорнинг ўсиб бориши, ишлаб 

чиқариш ва хизматлар соҳасидаги эҳти-
ёжлари хорижий бизнес учун янги йўна-
лишларни очмоқда. Ўзбекистон — АҚШ 
кенгайтирилган стратегик шериклик му-
лоқоти йўлга қўйилиши ҳамкорлик изчил 
ривожланаётганини кўрсатади. Унинг 
биринчи учрашуви доирасида бир қатор 
ҳужжатлар имзоланди. Жумладан, Ўзбе-
кистоннинг космосни тинч мақсадларда 
тадқиқ этиш бўйича “Артемида” битим-
ларига қўшилиши мамлакатнинг халқаро 
илмий-технологик ҳамкорликдаги ишти-
рокини кенгайтиришга хизмат қилади. 
Космосни тадқиқ этиш каби мураккаб 
йўналишларда халқаро тажриба ва билим 
алмашиш илмий салоҳиятни ривожланти-
риш учун янги имкониятлар яратади.

Иқтисодий муносабатлардаги ўсиш 
савдо кўрсаткичларида ҳам акс этмоқда. 
Жорий йил бошидан буён икки мамлакат 
ўртасидаги товар айирбошлаш ҳажми 35 
фоиз ошди. Фуқаро авиацияси, автомо-
билсозлик, кончилик, энергетика, қишлоқ 
хўжалиги, рақамлаштириш ва молия соҳа-
ларида йирик лойиҳалар амалга оширил-
моқда. Бу тармоқлар қамрови ҳамкорлик 
бир йўналиш билан чекланмаётганини 
кўрсатади.

Инвестиция ва савдо алоқалари са-
мараси фақат келишувлар қиймати билан 
белгиланмайди. Агар лойиҳалар ишлаб 
чиқаришни кенгайтирса, янги иш ўринла-
ри яратса, маҳаллий корхоналар имконият-
ларини оширса ва мутахассислар малака-

сини ривожлантирса, уларнинг натижаси 
аҳоли ҳаётида ҳам сезилади. Шу маънода, 
иқтисодий ўсиш ва фаровонлик бир-бири 
билан боғлиқ жараёнлардир: иқтисоди-
ётдаги янги имкониятлар аҳоли даромад-
ларига, бандликка ва хизматлар сифатига 
ижобий таъсир кўрсатиши мумкин.

Йирик инвестиция келишувларининг 
аҳамияти уларнинг амалда қандай натижа 
бериши билан белгиланади. Сармоялар 
янги ишлаб чиқариш қувватларини яра-
тиш, замонавий технологияларни жорий 
этиш ва маҳаллий корхоналар фаолиятини 
кенгайтиришга хизмат қилса, иқтисодий 
ўсиш учун мустаҳкам замин пайдо бўла-
ди. Айниқса, хорижлик инвесторлар би-
лан маҳаллий тадбиркорлар ўртасидаги 
ҳамкорликни ривожлантириш муҳим. Бу 
орқали миллий корхоналар янги тажриба 
орттириши, маҳсулот сифатини яхшилаши 
ва халқаро бозорларга чиқиш имконият-
ларини кенгайтириши мумкин. Натижада 
инвестиция лойиҳалари самараси бутун 
иқтисодиётга ижобий таъсир кўрсатади.

Технология ва сармоянинг иқтисодий 
самараси, аввало, уларни амалиётга татбиқ 
эта оладиган мутахассислар салоҳиятига 
боғлиқ. Шунинг учун Ўзбекистон ва АҚШ 
ўртасидаги ҳамкорликда илғор тажрибани 
ўрганиш, маҳаллий кадрлар малакасини 
ошириш ва замонавий ишлаб чиқариш 
усулларини ўзлаштириш муҳим аҳамият 
касб этади. Бу маҳаллий корхоналарнинг 
янги шароитларга мослашиши, маҳсулот 

сифатини яхшилаши ва халқаро бозордаги 
ўрнини мустаҳкамлашига ёрдам беради.

Ўзбекистон ва АҚШ ўртасидаги 
иқтисодий ҳамкорлик натижаси хорижий 
сармоянинг маҳаллий ишлаб чиқариш 
билан қай даражада боғланишига қараб 
белгиланади. Америка технологиялари ва 
тажрибаси маҳаллий корхоналар имкони-
ятлари билан қўшилса, маҳсулот сифати 
ошади, ишлаб чиқариш кенгаяди ва ўз-
бек тадбиркорларининг ташқи бозорларга 
чиқиш имконияти ортади. Бу жараён янги 
иш ўринлари яратилиши ва иқтисодиётда 
қўшилган қийматнинг кўпайишига ҳам 
хизмат қилади. Натижада ҳамкорлик са-
мараси сармоя ҳажмидагина эмас, мам-
лакатнинг ишлаб чиқариш салоҳияти ва 
рақобатбардошлигида ҳам намоён бўлади.

Давлатимиз раҳбари 19 октябрь куни Самарқанд шаҳрида бўлиб, 
Ўзбекистон — Марказий Осиё ва АҚШ муносабатларининг эврилиш 
даври мулоқоти тадбирларида иштирок этди.

Муносабат

Давлатимиз раҳбарининг ички ишлар органларига кўрсатаётган юксак 
эътиборини ҳар бир ходим ўз ҳаёти ва хизматида чуқур ҳис этмоқда. Энг 
муҳими, ички ишлар органлари фаолияти самарадорлиги кундан кунга 

ошиб боряпти. 

Бу оддийгина ўзгариш эмас, балки 
мустақиллигимизнинг биринчи ойлари-
даноқ ўз тақдиримизни, мустақилликни 
асраб қолиш, жисмоний ва юридик шахс­
ларнинг мулкини турли тажовузлардан 
асраш, конституциявий тузумни ҳимоя қи-
лиш, шахс, жамият, давлатнинг хавфсиз-
лигини таъминлаш йўлидаги энг қатъий 
ва стратегик қадам эди.

Шу тариқа ички ишлар вазирлиги тизи-
мида катта ўзгаришлар бошланди. Унинг 
ички тузилиши, фаолиятининг шакл ва 
усуллари қайтадан кўриб чиқилди. Мус­
тақилликнинг дастлабки йиллариданоқ 
мавжуд иқтисодий ва ижтимоий қийинчи-
ликлар, минтақадаги мураккаб геосиёсий 
вазиятга қарамай, юртимизда парокан-
далик ва бошбошдоқликка йўл қўйилма-
ди. Жиноятчилик ва криминал тўдаларга 
қарши аёвсиз кураш олиб борилиб, қисқа 
муддатда осойишталик қарор топди. 1991-
1997 йилларда 6000 га яқин катта ва кичик 
уюшган жиноий гуруҳга барҳам берилга-
ни ҳам фикримизни тасдиқлайди.

Бугун Ўзбекистон дунёдаги энг хавф-
сиз давлатлардан бири сифатида эътироф 
этилаётган бўлса, бунинг замирида мус­
таҳкам тамал тоши ҳамда ўз жонини га-
ровга қўйиб хизмат қилган минглаб ички 
ишлар ходимларининг фидокорона меҳна-
ти ҳам ётибди.

Раҳбарий ғоя асосидаги 
хизмат

Бундан ўн йил муқаддам мамлака-
тимизда жиддий ижобий ўзгаришлар юз 
бера бошлади. Президентимиз Шавкат 
Мирзиёев сиёсий тизимни ислоҳ қилишда 
ўзининг бой ҳаётий тажрибасини ишга 
солиб, янги тараққиёт йўлларини бирин-
кетин ҳаётга татбиқ этди. Янги Ўзбекистон-
ни барпо этиш йўлида тизимли қарорлар 
қабул қилинди. Бу зарурат эди. Сабаби давр 
эскича яшаш ва ишлашни кўтара олмасди.

2017 йил 9 февраль куни Ўзбекистон 
Президенти раислигида ўтказилган видео-
селектор йиғилишида ички ишлар орган-
лари фаолияти, тизимдаги муаммо ва кам-
чиликлар — шахсий таркиб ўртасидаги 
бепарволик, маънавий қашшоқлик, расми-
ятчилик, эл-юрт тақдирига лоқайдлик, 
маҳаллийчилик, уруғ-аймоқчилик, та-
ниш-билишчилик иллати тизим обрўсига 
путур етказаётгани, “шараф” деган номни 
тиклаш зарурлиги қайд этилди. Истиқбол-
даги вазифалар белгилаб берилди.

Шунингдек, инсон манфаатлари би-
лан боғлиқ масалаларни кечиктирмай ҳал 
қилиш, эскича фикрлашдан воз кечиш, 
хизматни эски “қолиплар” асосида эмас, 
ўз профессионал бурчини элга хизмат та-
мойилига асосланиб бажариш кераклиги 
қатъий таъкидланди. Видеоселектор йиғи-
лишида ички ишлар органлари шундай 
ишлаши керакки, халқ давлатдан рози бўл-
син деган талаб қўйилди. 

Бугун ушбу раҳбарий қоидани ҳар бир 
ходим кундалик фаолиятининг бош шио-
рига айлантирган ҳолда шаъни, қасамёди 
ва профессионал бурчига содиқ бўлиб 
ишламоқда.

Бутун тизим ходимлари обрўси, нуфу-
зи, мавқеини тиклаш йўлидан борди. Ти-
зим ходимларига халқ, давлат томонидан 
ишониб юклатилган ваколат, яъни маъму-
рий ресурс нақадар муҳим экани чуқур 
англатилди. “Шараф” деган номнинг 

қадри мана 10 йилдирки, изчил мус­
таҳкамланмоқда. 

Эл-юртга қанот, қалқон бўлиш дунё­
даги энг буюк ишдир. Шу ўринда халқ 
осойишталигини таъминлаш тизимида 
янги давр ва мутлақо янгича дунёқараш-
ни бошлаб берган муҳим концепциянинг 
мазмун-моҳиятига тўхталишни зарур деб 
билдик. Президентимизнинг 2017 йил 
10 апрелдаги “Ички ишлар органлари-
нинг фаолияти самарадорлигини тубдан 
ошириш, жамоат тартибини, фуқаролар 

профессионаллар жамоаси, халқчил тизим 
шакллантирилмоқда.

Ўзбекистонда ҳар бир инсоннинг ҳа-
ёти, эркинлиги, шаъни ва бошқа дахлсиз 
ҳуқуқлари олий қадриятдир. Мамлакати-
мизнинг ҳар бир фуқароси тинч-осойишта 
яшашга ҳақли. Бу ҳуқуқларнинг таъмин-
ланишида ички ишлар органлари муҳим 
ўрин тутади. Инсон турли жиноий тажо-
вузлардан ҳимоя қилиниши керак.

Ички ишлар органларининг жамиятдаги 
обрўси фақат замонавий техника ёки чирой-
ли либос эмас, балки халқнинг соҳавий хиз-
матларга ишончи билан ўлчанади. Ишонч 
эса адолат ва ҳалоллик устига қурилади.

Агар тизимда биргина ходим адолатсиз-
лик ёки ноҳалолликка йўл қўйса, бу бутун 
соҳанинг, минглаб фидойи ходимларнинг 
шаънига доғ бўлиб тушади. Шу сабабли ҳам 
ҳалоллик фақат фазилат эмас, балки ҳар бир 
ходим учун профессионал бурчдир. 

Инсон қадри — 
бошқарув марказида

Қаерда қонун устувор бўлса, ўша жой-
да тараққиёт бўлади, инсон қадр топади. 
Президентимиз таъкидлаганидек, “Агар 
давлат таянадиган асосий устун қонун 
бўлса, унинг кучини амалда намоён эта-
диган энг самарали тизим, бу — ички 
ишлар соҳаси”. Ушбу масъулиятли вази-
фаларни самарали бажариш, ички ишлар 
органларини халқ меҳри ва ишончини 
қозонган, халқчил тузилмага айлантириш 
мақсадида сўнгги йилларда тизимда кенг 
қамровли ислоҳотлар ўтказилмоқда. Янги 
ички ишлар органларида бошқарув стра-
тегияси марказига инсон ҳуқуқлари ва 
манфаатлари қўйилди.

Давлатимиз раҳбари Ички ишлар ва-
зирлиги марказий аппаратини янада оп-
тималлаштириш ва унинг тузилмалари 
фаолиятини такомиллаштиришга эътибор 
қаратди ҳамда муҳим ислоҳотларни амал-
га оширди. Бунинг сабаблари бор, албатта. 

Биринчидан, давр ўзгарди, хавф-ха-
тарлар ва таҳдидлар шакли ҳам транс-
формация бўлмоқда. Эскича иш услуби, 
қуруқ рақамлар ортидан қувиш ва фақат 
жазоловчи органга айланиб қолиш ти-
зими замон талабларига мутлақо жавоб 
бермай қолганди. Жамиятга жиноят содир 
этилгандан кейин уни фош этувчи эмас, 
балки жиноятнинг олдини барвақт олув-
чи, маҳалла ичига кириб борувчи тизим 
керак эди. Оптималлаштириш орқали куч 
ва воситаларни маҳаллабай, фуқароларга 
энг яқин бўлган қуйи бўғинларга йўнал-
тиришнинг асл зарурати мана шунда эди.

Иккинчидан, вазифа ва функциялар-
нинг аниқ тақсимланмагани ходимлар-
нинг ортиқча юклама билан ишлашига 
ва асосий эътиборнинг сочилиб кетишига 
сабаб бўлаётган эди. Юқорида номи қайд 
этилган фармон билан ташкилий-штат ту-
зилмаси мақбуллаштирилди. Ички ишлар 
органларининг ҳар бир бўлинмаси, тер-
говдан тортиб, миграция ва жамоат тар-
тибини сақлашгача бўлган соҳаларнинг 
вазифалари аниқ белгилаб берилди. Бу эса 

кучлардан оқилона фойдаланиш ва хизмат 
унумдорлигини кескин ошириш имконини 
берди. Айни пайтда Ички ишлар вазирли-
ги марказий аппарати янада оптимал-
лаштирилиб, унинг тузилмалари негизида 
бир нечта департамент ташкил этилгани 
тизимнинг энг қуйи бўғинидан республи-
ка даражасигача самарали фаолиятни йўл-
га қўйиш имконини бермоқда.

2025-2026 йилларда ички ишлар фао-
лияти самарадорлигини тубдан ошириш 
мақсадида вазирлик таркибида қатор таш-
килий-таркибий ўзгаришлар юз берди. 
Президентимизнинг 2025 йил 4 мартдаги 
тегишли фармонига асосан Қўриқлаш де-
партаменти Ички ишлар вазирлиги тар-
кибига ўтказилиб, ушбу соҳавий хизмат 
олдига аниқ ва муҳим вазифалар қўйилди.

Аҳолига янада қулайлик яратиш мақ-
садида Персоналлаштириш агентлиги 
Ички ишлар вазирлиги тизимига ўткази-
либ, Мигрaция ва фуқароликни расмий-
лаштириш бош бошқармаси ИИВ ҳузу-
ридаги Мигрaция ва персоналлаштириш 
департаменти этиб қайта ташкил қилинди.

Вазирлик таркибидаги ахборот техно-
логиялари, алоқа ва ахборотни ҳимоялаш 
бошқармаси ҳамда Ҳуқуқий статистика 
бош маркази негизида Рақамли техноло-
гиялар ва ҳуқуқий статистика департамен-
ти ташкил этилди. Шу ўринда вазирлик 
тизимидаги Кибержиноятларга қарши 
курашиш департаменти рақамли маконда 
қонун устуворлигини таъминловчи, фуқа-
роларнинг виртуал хавфсизлиги ва мулкий 
ҳуқуқларини ҳимоя қилувчи энг муҳим 
махсус тузилма эканини қайд этиш лозим. 

Бугун қайси соҳада бўлмасин, фаоли-
ят самарадорлиги кўп жиҳатдан ахборот 
технологияларидан қай даражада фой-
даланишга боғлиқ. Айни мақсадда барча 
ҳудудда “Хавфсиз шаҳар” тизимининг 
сунъий интеллект асосида бошқарилувчи 
“Қалқон” дастурий платформаси самарали 
фаолият юритмоқда. Бугун кибержиноят-
чилик замонавий хавф-хатарлардан бири-
га айланиб улгурди. Шу сабабли 2025/2026 
ўқув йилидан ИИВ академиясида рақамли 
технологиялар, сунъий интеллект ёрдами-
да содир этилган жиноятларга қарши кура-
шиш фаолияти йўналиши бўйича кадрлар 
тайёрлаш йўлга қўйилди.

Янги Ўзбекистондаги кенг қамровли 
ислоҳотларнинг энг муҳим йўналишлари-
дан бири жамият ҳаётининг барча соҳа-
сида хотин-қизлар ва эркаклар учун тенг 
ҳуқуқ ҳамда имкониятлар яратишдир. 
2030 йилга қадар Ўзбекистон Республика-
сида гендер тенгликка эришиш стратегия-
сида давлат бошқаруви ва қарорлар қабул 
қилиш тизимида аёллар улушини босқич-
ма-босқич ошириш устувор вазифа сифа-
тида белгиланган. Бунинг узвий давоми 
сифатида Ички ишлар вазирлиги тизимида 
ҳам туб бурилишлар кузатилмоқда. Хусу-
сан, аёл ходимларни раҳбарлик лавозим-
ларига тайинлаш ва уларнинг салоҳияти-
дан самарали фойдаланиш амалиёти янги 
босқичга кўтарилди. 

Узоқ йиллар ички ишлар органлари 
асосан эркаклар фаолият юритадиган соҳа 

Бундан 35 йил муқаддам, аниқроғи, 1991 йил 25 октябрь 
куни Ўзбекистон тарихида янги, шонли бир саҳифа 

очилди. Махсус қарор билан мустақил давлатимизнинг 
Ички ишлар вазирлиги ташкил этилди. Ҳужжатга 

биноан Ўзбекистон Республикаси Ички ишлар 
вазирлиги ҳақидаги низом ва унинг марказий аппарати 
тузилиши ҳамда амалдаги ходимлар сони тасдиқланди.

раҳбарларга тезкор вазиятларда юқори 
турувчи органларнинг буйруғини кутмай, 
маҳаллий шароитдан келиб чиқиб, тезкор 
ва мустақил қарор қабул қилиш тизими 
жорий қилинмоқда. Ҳар бир битирувчи 
раҳбар статистика ва рақамли хариталар 
(Big Data) ёрдамида жиноятлар занжирини 
узиш механизмини ўз хизматида қўллаши 

ҳуқуқлари, эркинликлари ва қонуний 
манфаатларини ишончли ҳимоя қилишни 
таъминлашда уларнинг масъулиятини ку-
чайтириш чора-тадбирлари тўғрисида”-
ги фармони соҳа ходимлари зиммасига 
нафақат ҳуқуқий, балки улкан маънавий 
масъулият ҳам юклади. Бу ҳужжатда ил-
гари сурилган энг асосий ғоя — аҳолига 
ўз вақтида ва сифатли ёрдам кўрсатадиган, 
ҳар бир ходим томонидан халқ манфаатла-
рига хизмат қилишни ўз бурчи деб била-
диган профессионал тузилмани шакллан-
тириш эди.

Дастлаб ички ишлар органларини анъ-
анавий назорат қилувчи органдан “халқ-
чил ва хизмат кўрсатувчи” тузилмага 
айлантиришнинг тарихий зарурат экани 
тушунтирилди.

Хўш, бу ғоянинг ҳаётий зарурати ни-
мада эди? Нега биз эски тизим қолипла-
ридан воз кечиб, бутунлай янгича тизим 
яратишга мажбур бўлдик?

Келинг, очиқ гаплашайлик. Узоқ йил-
лар ҳуқуқ-тартибот органлари деганда 
кўпчиликнинг кўз олдига фақат жазолов-
чи, назорат қилувчи ва фуқародан ўзи-
ни узоқ тутадиган идора келарди. Халқ 
давлат идорасига ёрдам сўраб боришга 
чўчирди. Бироқ адолат устувор бўлган 
жамиятда давлат органи халқдан устун 
эмас, балки халқнинг хизматкори бўлиши 
керак. Президентимиз айтганидек, “Халқ 
давлат идораларига эмас, давлат идо-
ралари халқимизга хизмат қилиши ке-
рак”. Мана шу ҳаётий ҳақиқат тизимнинг 
тубдан ислоҳ этилишига, унинг жазоловчи 
орган эмас, балки ижтимоий йўналтирил-
ган, чин маънода кўмакчи тузилмага айла-
нишига асос бўлди.

Бу ғоянинг аҳамияти шундаки, у хо-
димнинг дунёқараши, юртдошларимизга 
муносабатини ўзгартирди. Бугун тизим 
ходимлари профессионаллик фақат қо-
нунларни яхши билиш ёки жисмоний 
тайёргарликдан иборат эмаслигини анг­
лаган ҳолда ҳақиқий профессионаллик 
асосида фаолият юритмоқда. Шу тариқа 
фуқаронинг дардини ўзиникидек ҳис қила 
оладиган, умид ва ёрдам истаб турган она-
хоннинг, кўчада адолат излаётган оддий 
инсоннинг муаммосини ўз вақтида ва си-
фатли ҳал этиб бераётган халқчил тизим 
шаклланди. Бу, ўз навбатида, жамиятимиз-
га хотиржамлик, одамларга давлат ва адо-
латга ишончни қайтарди.

Бугун ички ишлар органларининг ҳар 
бир ходими қабул қилаётган қарор шахсий 
манфаатлар, ҳис-туйғулар ва ички кайфи-
ятдан холидир. Улар шу руҳда тарбиялан-
моқда ва жипслашмоқда.

Ҳар бир ходимнинг эгнидаги хизмат 
кийими шунчаки либос эмас, балки давла-
тимизнинг рамзи, қонун устуворлигининг 
кафолати ва энг муҳими, халқнинг тизим 
ходимларига мустаҳкам ишончидир. Шу 
сабабли ҳам ҳар бир ходим ушбу либосни 
кияр экан, халқ манфаатларига хизмат қи-
лиш тамойилини шунчаки баландпарвоз 
сўз эмас, балки ўз виждонининг садоси, 
кундалик ҳаётининг бош мезони сифати-
да қабул қилмоқда. Тизим ходимлари аниқ 
амалий ёрдам, самимият, адолат ва ҳалол 
хизматни фаолиятининг асосий мезонига 
айлантирди.

Амир Темур бобомизнинг “313 асл 
зотли шижоатли, жасур эр йигитлар-
ни бирлаштирдим. Бирлик иттифоқда 
шундай эдики, барилари бир тандек 
эди. Барчаларининг мақсади, раъйи, 
сўзлари ва иши бир эди” деган сўзла-
ри трансформация қилинаётган бугунги 
ички ишлар тизими ва унинг тасарруфи-
даги таълим муассасалари жамоаси учун 
муҳим дастуруламалдир. Шу асосда сўнг­
ги йилларда ички ишлар органлари сафи 
энг илғор тафаккур эгалари, ватанпарвар, 
адолат ва масъулият, профессионал бурчи 
ва қасамёдига садоқатли ёшлар билан тўл-
дирилмоқда. Пировардида шахсий жавоб-
гарлик билан иш кўрадиган, халқ меҳри ва 
ишончини қозона оладиган, “шараф” де-
ган номни улуғлаб, шахсий таркибни, куч 
ва воситаларни оқилона бошқара оладиган 

Халқчил ва натижага 
йўналтирилган тизим — 

давр талаби
Бугун янгиланаётган Ўзбекистонда 

раҳбарларнинг халққа хизмат қилиши 
шунчаки шиор эмас, балки давлат сиёса-
тининг бош мезонига айланди. Айнан шу 
мақсадда 2021/2022 ўқув йилидан бошлаб 
Ўзбекистон Республикаси ИИВ академия-
си магистратурасида халқчил ва натижа-
га йўналтирилган бошқарув тизими учун 
универсал раҳбарлар тайёрлаш тизими 
йўлга қўйилди. Хўш, бунинг зарурати ва 
аҳамияти нимада?

Бундан 10 йил олдин тор доира (фақат 
тергов, тезкор қидирув ёки жамоат хавф-
сизлиги йўналиши)даги бошқарув модели 
бугунги тезкор давр талабларига жавоб 
бермай қолди. Замонавий ички ишлар 
органи раҳбари кенг дунёқарашга эга, 
универсал бўлиши шарт. У ҳудуддаги кри-
миноген вазиятни нафақат жиноят содир 
бўлгандан кейин, балки унгача бўлган 
ижтимоий-иқтисодий муаммоларни таҳ-
лил қилиш орқали жиловлай олиш қоби-
лиятига, яъни билим, тажриба ва малакага 
эга бўлиши керак.

Магистратурада жорий этилган янги 
тизим раҳбар ходимни фақат буйруқ бе-
рувчи шахс эмас, балки жараёнларни 
прогноз қилувчи, тизимли муаммоларга 
ечим топувчи стратегик бошқарувчига ай-
лантиришни мақсад қилган. Магистрату-
рани ўтган 5 йиғин давомида 500 га яқин 
турли тоифадаги раҳбар ходим тамомла-
ди. Улар магистр даражасидаги универ-
сал раҳбарлар мақомида ИИО фаолияти 
самарадорлигини тубдан ошириш, жамоат 
тартибини ишончли сақлаш, фуқаролар-
нинг ҳуқуқлари ва қонуний манфаатлари-
ни ишончли ҳимоя қилиш борасида турли 
раҳбар лавозимларида самарали фаолият 
юритмоқда.

Академиямизнинг магистратура бити-
рувчилари ва тизимдаги раҳбар кадрлар 
олдига қўйилаётган янги талабларнинг 
мазмун-моҳияти — анъанавий сокин иш 
юритишдан воз кечиш, рақамли техноло-
гияларни кундалик назоратга татбиқ этиш 
ва стратегик таҳлил асосида жиноятчи-
ликнинг олдини барвақт олишдир.

Замонавий раҳбар қиёфаси — юқори 
профессионаллик, инновацион фикрлаш, 
маънавий етуклик ва халқ билан яқин му-
лоқот уйғунлиги. Магистратура битирув-
чиси нафақат бошқарувчи, балки соҳадаги 
ислоҳотларни ҳаётга татбиқ этувчи асосий 
кучдир. Бугун магистратура олдига янги-
ча фикрлайдиган, қонунни қатъий ҳимоя 
қиладиган, мулоқот маданияти, профес-
сионализм, адолат, ҳалоллик ҳамда холис-
ликда ўрнак бўладиган юқори малакали 
мутахассислар тайёрлаш, замонавий раҳ-
бар қиёфасини шакллантириш вазифаси 
қўйилган.

Бугун битирувчиларимиз фақат кун-
далик топшириқ бажарувчи эмас, балки 
ўз ҳудудидаги криминоген вазиятни 1-2 
йил олдиндан прогноз қила олувчи раҳбар 
бўлиши талаб этилмоқда. Замонавий 

шартлиги борасида зарур билимлар берил-
моқда.

Илгари раҳбар фаолияти самарадор-
лиги қуруқ рақам ва фоизлар, айтайлик, 
нечта жиноят очилгани, нечта баённома 
тузилгани кабилар билан белгиланган 
бўлса, бугунги бошқарув тизими халқнинг 
розилиги ва тинчлиги билан баҳоланади. 

Магистратура тингловчиларига фақат 
соҳавий фанлар эмас, балки замонавий 
компетенциялар: стратегик менежмент, 
психология, креатив фикрлаш, инқирозли 
вазиятларни бошқариш, рақамли техноло-
гиялар ва юмшоқ компетенциялар (мулоқот 
маданияти, киришимлилик, ҳис-ҳаяжонлар-
ни бошқариш) чуқур ўргатилмоқда. Зеро, 
халқчил раҳбар маҳаллага, одамлар орасига 
кира оладиган, оддий одамларнинг дардини 
тинглаб, муаммосини жойида ҳал қиладиган 
етакчи бўлиши зарур.

Билим ва тафаккур, 
қонунийлик, касб 

маданияти ва темир 
интизом — касбий эҳтиёж

Бугун ички ишлар органлари ходим-
лари касбий муваффақиятнинг асосий 
сири билим, ҳалол хизмат ва адолатда 
эканини чуқур идрок этмоқда. Улар му-
тахассис сифатида ўз соҳасидаги янги-
ликларни кузатади. Ходимлар янги ғоя 
ва лойиҳалар устида ишлаш учун реал 
билим зарурлигини ҳаётий эҳтиёжга ай-
лантирмоқда. Чунки тизимда шаффоф 
KPI (самарадорлик кўрсаткичлари) жо-
рий этилди. Лавозимга тайинлашда фақат 
билим, кўникма, малака ва натижалар 
асос қилиб олинмоқда. Билими ва ҳалол 
хизмати билан муваффақиятга эришган 
шахслар тажрибаси ўрнак қилиб кўрса-
тилмоқда. Ходимнинг профессионал лаё­
қати, мулоқот маданияти, кўникмалари 
ва хизмат кўрсаткичлари биринчи ўринга 
чиқмоқда.

Ички ишлар органлари ходимларини 
Ватанга меҳр-муҳаббатли, садоқатли ва 
фидойи қилиб тарбиялаш долзарб вазифа-
дир. Бу борада Президентимизнинг 2021 
йил 2 апрелдаги “Ички ишлар органлари-
нинг жамоат хавфсизлигини таъминлаш 
ва жиноятчиликка қарши курашиш соҳа-
сидаги фаолиятини янада такомиллашти-
риш бўйича қўшимча ташкилий чора-тад-
бирлар тўғрисида”ги қарори билан “Ички 
ишлар органларида маънавий-маърифий 
ишларни ташкил этиш концепцияси”нинг 
қабул қилиниши тарихий аҳамиятга эга 
воқеадир. 

Янги Ўзбекистонда янгича дунёқараш 
асосини адолат ва ҳалоллик ташкил этади. 
Бинобарин, ижтимоий-сиёсий луғатимиз-
га киритилган “Ҳалоллик вакцинаси” дунё 
миқёсидаги ривожланиш эҳтиёжидир.

Бугун ходимларга ҳалоллик ва адолат 
идеали тизим иммунитетини кучайтири-
ши, ўзини ўзи тозалаш, назорат қилиш ва 
бошқаришни таъминлаши тушунтирил-
моқда. Шу боис, тизимдаги ходимларни 
баҳолаш, уларга навбатдаги унвон бериш, 
лавозимдан бошқа лавозимга ўтказиш, ай-
ниқса, юқори лавозимга қўйишда ходим 
имижи (нуфузи)ни ўрганиш зарурий та-
лаб этиб белгиланди. Тизимда комплаенс 
хизмати ва ходимларнинг ижтимоий ҳи-
мояси кучайтирилди. Соҳавий хизматлар 
раҳбарлари ўз шахсий таркиби орасида 
ҳалолликни таъминлаши, таъмагирлик ва 
суиистеъмолчилик ҳолатларига биринчи 
бўлиб тўсиқ қўйиши талаб этилмоқда. Бу-
ларнинг барчаси тизим ходимларида кор-
рупцияга қарши муросасиз муҳит яратиш-
га хизмат қилмоқда. 

Бир сўз билан айтганда, давлатимиз 
раҳбарининг ички ишлар органларига кўр-
сатаётган юксак эътиборини ҳар бир ходим 
ўз ҳаёти ва хизматида чуқур ҳис этмоқда. 
Энг муҳими, ички ишлар органлари фао-
лияти самарадорлиги кундан кунга ошиб 
боряпти. Асосийси, халқимизнинг ҳар бир 
ички ишлар органи ходими тимсолида ўз 
ҳимоячисини кўришига эришилаётгани 
фаолиятимизнинг асосий ютуғидир.

сифатида кўрилган бўлса, бугунга келиб 
бу қараш ўзгармоқда. Вазирлик тизимида-
ги тайинловларда асосий мезон сифатида 
жинс эмас, балки номзоднинг касбий фа-
зилатлари, билим даражаси, маънавий са-
вияси ва ташкилотчилик қобилияти асос 
қилиб олинмоқда.

Қарорлар қабул қилиш тизими марказ-
дан қуйи бўғин — маҳаллага йўналтирил-
ди. “Маҳалла еттилиги” тизимида ички 
ишлар органи ходими — профилактика 
инспекторининг масъулияти оширилди. 
Бир сўз билан айтганда, бугун ички ишлар 
органи ходими қўрқув уйғотувчи куч эмас, 
балки жамиятнинг ишончли ҳимоячиси ва 
кўмакчисига айланди.

ШАХС, ЖАМИЯТ ВА ДАВЛАТ ХАВФСИЗЛИГИНИ 
ТАЪМИНЛАШДАГИ СТРАТЕГИК ҚАДАМ



5
2026 йил 23 октябрь, 220-сон

Олий Мажлис Қанунчилик 

Сунъий интеллект қарор қабул қилиш моделларини ўзгартиради, 
ресурслардан самарали фойдаланишни таъминлайди ва 

анъанавий усуллар билан эришиб бўлмайдиган юқори технологик 
имкониятларни яратади.

Кўзгу

Сунъий интеллект

Сунъий интеллект технологияларининг шиддат 
билан ривожланиши жаҳондаги глобал ўзгаришлар-
нинг етакчи омилларидан бири бўлди. Уни  иқтисо-
диёт ва ижтимоий ҳаётнинг барча соҳаларига жорий 
этиш ҳеч бир давлат учун энди инновацион устун-
лик эмас, балки рақобатбардошлик, самарали дав-
лат бошқаруви, аҳоли турмуш сифати ва янгилик­
лар суръатини белгилаб берувчи ҳаётий эҳтиёжга 
айланди.

Сунъий интеллект турли амалларни бажаришга 
мўлжалланган алгоритм ва дастурий тизимлардан 
иборат бўлиб, инсон онги бажариши мумкин бўл-
ган бир қанча вазифаларни ахборот базасига кири-
тилган маълумотлар асосида амалга оширади. Шу-
нингдек, сунъий интеллект мураккаб таҳлиллар ва 
катта маълумотлар билан ишловчи дастурларни ўз 
ичига олиб, мантиқли изчил мулоҳаза қилиш ҳамда 
тавсия бериш қобилиятига эга “ақлли” технология-
дир. Мутахассислар томонидан сунъий интеллектга 
тўртинчи саноат инқилобининг асоси сифатида қа-
ралмоқда.

Дарҳақиқат, сунъий интеллект қарор қабул қи-
лиш моделларини ўзгартиради, ресурслардан са-
марали фойдаланишни таъминлайди ва анъанавий 
усуллар билан эришиб бўлмайдиган юқори техно-
логик имкониятларни яратади.

Бу эса анъанавий касблар ўз ўрнини рақамли 
кўникмаларга бўшатиб бераётган бир пайтда ёш ав-
лодни эртанги кунга тайёрлашни ҳаётий заруратга 
айлантирмоқда. Зеро, ахборот технологиялари (АT), 
сунъий интеллект ва креатив иқтисодиёт ёшлари-
мизни келажак касбларига етакловчи, уларнинг гло-
бал миқёсда рақобатбардош бўлишини таъминлов-
чи учта асосий устундир. Бу соҳалар шунчаки янги 
иш ўринлари эмас, балки ёшларнинг интеллектуал 
ва ижодий салоҳиятини тўлиқ намоён этиши учун 
чексиз имкониятлар оламидир.

Бугун соҳадаги қонунчилик институти мус­
таҳкамланди. Хусусан, 2026 йил 21 январда қабул қи-
линган “Сунъий интеллектни қўллаш орқали юзага 
келадиган муносабатлар тартибга солиниши муно-
сабати билан Ўзбекистон Республикасининг айрим 
қонун ҳужжатларига қўшимча ва ўзгартиришлар ки-
ритиш тўғрисида”ги қонун билан “Ахборотлашти-
риш тўғрисида”ги қонундаги сунъий интеллект ту-
шунчасига таъриф берилди. Унда сунъий интеллект 
инсон билим ва кўникмаларига тақлид қиладиган, 
мустақил ўрганадиган, ечим излайдиган ва аниқ ва-
зифаларни бажаришда инсон ақлий меҳнати нати-
жалари билан солиштирса бўладиган натижаларга 
эриша оладиган технологик ечимлар мажмуи сифа-
тида таърифланган.

Қонуннинг муҳим жиҳати шундаки, инсон 
ҳуқуқ ва эркинликларига тааллуқли юридик аҳа-
миятга эга қарорлар қабул қилинаётганда фақат 
сунъий интеллект асосида ишлайдиган ахборот ти-
зими хулосасига таяниш мумкин эмаслиги белгилаб 
қўйилди. Яъни машина маслаҳат бериши мумкин, 
лекин инсон тақдирини ҳал қилувчи охирги сўз ва 
масъулият доим инсонда қолади. Бу Президентимиз 
илгари сурган “Инсон қадри учун” тамойилининг 
технология соҳасидаги аниқ ифодаси.

Жорий йил 28 август куни давлатимиз мус­
тақиллигининг ўттиз беш йиллигига бағишлаб 
ўтказилган тантанали маросимда Президентимиз 
келгуси ўн йилликни мамлакатимиз учун “миллий 
юксалиш даври” деб атади ва инсон қадрини янада 
юксалтиришга қаратилган еттита миллий дастурни 
эълон қилди. 

Мазкур ҳужжатларнинг мантиқий давоми ўла-
роқ, шу йилнинг 14 октябрь куни давлатимиз раҳ-
бари “Болаларни ижтимоий ҳимоя қилиш тизимини 
такомиллаштиришга қаратилган қўшимча чора-тад-
бирлар тўғрисида”ги қарорни имзолади. Мазкур ти-
зим такомиллаштирилиши муносабати билан айрим 
қонун ҳужжатларига киритилаётган ўзгартириш ва 
қўшимчалар ҳақида аниқ маълумотга эга бўлиш 
мақсадида соҳа мутасаддиларига юзландик. 

Саттор РАҲМАТОВ, 
Олий Мажлиснинг Бола ҳуқуқлари бўйича 

вакили (болалар омбудсмани) котибияти сектор 
мудири:

— Эртамиз эгалари бўлган болаларимизнинг 
ҳуқуқларини ҳимоя қилиш — давлат сиёсатининг 
устувор йўналиши. Соҳанинг ҳуқуқий асослари 
ҳамда институционал тузилмалари такомиллашти-
риляпти, бола ҳуқуқларини ҳимоя қиладиган, эр-
кинликлари, қонуний манфаатларини таъминлай-
диган қатор қонун ҳужжатлари қабул қилинди. 
Уларнинг энг асосийларидан бири  “Болаларни 
зўравонликнинг барча шаклларидан ҳимоя қилиш 
тўғрисида”ги қонундир. Қонун билан, аввало, бо-
лага нисбатан зўравонликлар турлари, шакллари 
кенгайтирилди ва булар ҳақидаги тушунчалар аниқ 
белгилаб қўйилди. Шунингдек, мазкур қонунни 
2026-2030 йилгача амалга ошириш бўйича ҳаракат-
лар стратегияси ишлаб чиқилди. Айни пайтда биз 
2026 йилги вазифаларни ижро этяпмиз ва 2027 йил-
да стратегияни бажариш режалари тузиляпти. 

Албатта, тизимли чора-тадбирлар кўрилгани 
яхши, лекин баъзи нуқталарда мана шу қонунлар-
ни янада кучайтириш, такомиллаштириш зарурати 
бор эди. Чунончи, биргина 2025 йилда вояга етма-
ган ёки болага нисбатан жинсий зўравонлик содир 
этилгани юзасидан 51 та мурожаат тушган бўлса, 
2026 йилнинг 9 ойида бу рақам 57 тани ташкил 
қилди. Энди шу каби жиноятларни содир эт-
ганлар жавобгарликдан озод этилмайди ёки 
жазони ижро этиш муддати ўтиб кетгани 
туфайли жазодан қутулиб қолмайди. 
Жиноят кодексининг 118-, 119-модда-
лари тўртинчи қисмида белгиланган 
жиноятни содир этгани учун 25 йил 
ва умрбод қамоқ жазоси белгилан-
ди.  Боланинг ўлимига боғлиқ бўл-
ган жиноятни содир қилган шахсга 
нисбатан ҳам энди шартли ҳукм 
ўқилмайди ёки жазо муддатидан 
олдин тугатилмайди, ёки енгилига 
алмаштирилмайди. 

Бу билан жамиятда нима ўзга-
ради? Жамиятда болаларга нисба-
тан зўравонликка тоқатсизлик 
шаклланади, болага нисбатан содир 
этилаётган жиноят жазосиз қолмайди 
ва болаларимизнинг ҳуқуқий ҳимояси 
кучаяди. Энг ачинарлиси, болалар кўпин-
ча оилада ота-оналари, яқинлари томонидан 
зўравонликка дуч келяпти. Болага ғамхўрлик 
кўрсатмаслик бу — зўравонлик тури. Баъзан бо-
ланинг қонуний вакиллари шуни ҳис қилмаяпти. 
Бу жиноий ва маъмурий жавобгарликни келтириб 
чиқаряпти. Шунинг учун энди Маъмурий жавоб-
гарлик тўғрисидаги кодексда болага ғамхўрлик 
кўрсатмаслик учун жазо чоралари кучайтириляпти. 
Ёки бола зарарли ахборотдан ҳимоя қилинмагани, 
унга шаҳвоний шилқимлик, болаларни тарбияла-
маслик, никоҳ ёшини бузиш, уни тиланчиликка 
жалб қилиш каби ғайриижтимоий ҳаракатлар учун 
ҳам жарима ва жазолар кучайтириляпти. Зеро, ҳам-
мамиз кўряпмиз, ижтимоий тармоқларда ўз она-
си томонидан оғир тан жароҳати олган бола токи 
суд ҳукми чиққунча ўша зўравон она билан бирга 
қолдириляпти. Мана шундай ҳолатларда боланинг 
ёнида ким қолади деган масала ҳал қилинмаган эди. 
Энди васийлик ва ҳомийлик органини оилада содир 
бўлган зўравонлик ҳолатларига жалб қилиш ва қо-
нуний вакилларни алмаштириш, дастлабки вакил 
тайинлашга киришилади. Шунингдек, жинсий зўра-
вонликлардан жабрланган ёки гувоҳ бўлганларга 
бепул юридик ёрдам Жиноят-процессуал кодексида 
белгиланган ҳолатда тақдим этилиши ҳам болалар-
ни зўравонликдан ҳимоялашда муҳим омил бўлади. 

Яна бир жиҳат, зўравонликдан жабрланган-
ларни қайта-қайта тергов қилиш, зўравон билан 
юзлаштириш масалалари уларнинг руҳий ҳолати-
га жуда қаттиқ зарба берарди. Энди мана шу тер-
гов-суриштирув жараёнларида видеоёзувлар орқали 
қайд қилиб олиш ҳам қонунда белгиланди ва зўра-
вон билан юзлаштириш масаласи ваколатли орган-
ларнинг махсус қарорлари чиқарилган ҳолдагина 
амалга оширилади. 

“Биз таълим билан бир қаторда илм-фан, замо-
навий технология ва инновацияларни ҳам тарақ­
қиётимизнинг ҳал қилувчи омили деб биламиз. Шу 
билан бирга, АT, сунъий интеллект, креатив иқти-
содиёт каби йўналишлар ривожига янги руҳ бериб, 
жуда катта ҳаракатни бошлаб юбордик. Бу орқали 
10 миллион ёшларимизни рақамли индустрия ва ке-
лажак касбларига олиб кирамиз.

Истиқлол байрамимиз арафасида хитойлик ҳам-
корларимиз билан “Самарқанд — 2028” сунъий йўл-
дошини фазога учирганимиз бизга алоҳида ғурур 
бағишлайди.

Менинг ниятим: Ўзбекистон технология соҳала-
рида жаҳонга илғор ташаббусларни таклиф қилади-
ган марказга айланиши зарур.

Ўзбек тили рақамли дунёда илм ва технология 
яратиладиган тил бўлиши лозим”, деди давлатимиз 
раҳбари.

Қайд этилганидек, дунё ҳамжамиятида муносиб 
ўрин эгаллашимиз учун бизга билимли, келажак 
касбларини пухта эгаллаган, мустақил фикрига эга 
бўлган янги авлод мутахассислари керак. 

Бугун ёшларга хорижий тиллар ва касб-ҳунар 
ўрганиши учун муносиб шароитлар яратилган. 
Уларда билим олишга иштиёқ кучайди. Ота-оналар 
учун фарзандини олий маълумотли қилиш фақат 
орзу эмас, эришса бўладиган мақсадга айланди. 
Ҳозирги кунда талабалар сони 1 миллион 600 минг 
нафарга етди. 

Сўнгги йилларда амалга оширилган ишлар, 
соҳага берилаётган юксак эътибор натижасида қа-
тор ютуқларни қўлга киритдик. Хусусан, Ўзбекис­
тон сунъий интеллектга тайёрлик бўйича халқаро 
рейтингда 25 поғона юқорилаб, 62-ўринга кўтарил-
ди. 2030 йилга қадар юртимизни мазкур рейтингда 
дунёдаги энг илғор 50 та давлат қаторига киритиш 
мақсад қилинган. Шунингдек, сунъий интеллект 
асосида яратилган дастурий маҳсулот ва хизматлар 
ҳажмини 1,5 миллиард долларга етказиш, инфра-
тузилмани кенгайтириш ҳамда 200 дан ортиқ янги 
лойиҳани амалга ошириш режалаштирилган.

“Рақамли ҳукумат” дата марказида АҚШнинг 
NVIDIA технологиялари асосидаги суперкомпью-
тер ишга туширилди. У қуввати бўйича жаҳон рей-
тингида 321-ўринни эгаллади. Бир ой ичида кластер 
юкламасининг 90 фоизга етгани мамлакатимизда 
ҳисоблаш қувватларига талаб юқори эканини кўр-
сатмоқда.

Бугунги кунга қадар 24 миллион долларлик замо-
навий ҳисоблаш инфратузилмаси ишга туширилди. 
Мавжуд кластерни кенгайтириш учун яна 70 миллион 
доллар йўналтирилади. Бу борада АT-парк резидент-
лари, стартаплар ва 20 дан ортиқ сунъий интеллект 
лабораторияси билан тизимли ҳамкорликни йўлга 
қўйиш муҳим аҳамият касб этади. Жорий йилда ушбу 
йўналишда фаолият юритаётган резидентлар сонини 
300 тага, улар томонидан кўрсатиладиган хизматлар 
ҳажмини 2 триллион сўмга, экспортни эса 160 мил­
лион долларга етказиш кутилмоқда.

Энг муҳими, соҳада кадрлар тайёрлаш масала-
сига алоҳида эътибор қаратилмоқда. Айни йўна-
лишда бугунги кунга қадар 1,5 миллиондан ортиқ 
фойдаланувчи сунъий интеллект бўйича махсус сер-
тификат олди. Шунингдек, 900 раҳбар, 3 мингдан 
зиёд давлат хизматчиси, мингта банк ходими ва 200 
маслаҳатчи махсус курсларда ўқитилди.

“Беш миллион сунъий интеллект етакчилари” 
лойиҳаси доирасида ўқувчилар, талабалар, ўқитув-
чилар ва кенг аҳоли қатламлари учун замонавий 
ўқув-услубий материалларни ишлаб чиқиш бораси-
да қатор чора-тадбирлар амалга оширилмоқда. 

Бундай ташаббуслар ёшларнинг замонавий тех-
нологияларни ўзлаштириши, рақамли иқтисодиёт 
талабларига мос билим ва кўникмаларни эгаллаши 
ҳамда халқаро тажрибадан фойдаланишига хизмат 
қилиши билан аҳамиятлидир.  

Бир сўз билан айтганда, қўйилаётган ҳар бир қа-
дам, амалга оширилаётган ҳар бир ислоҳот, жорий 
қилинаётган ҳар бир тизим халқимизнинг фаровон 
ҳаёти ва юрт тараққиёти учун хизмат қилади.

Зўравонликка дуч келган бола руҳий босимда 
бўлади, воқеликни батафсил айтолмайди. Шундай 
ҳолатларда давлат боланинг ҳимоячиси эканини 
ҳуқуқий кафолатлаш мақсадида ҳам ушбу қонун 
ўз вақтида ва асосли қабул қилинди деб ўйлайман. 
Бинобарин, кейинги пайтларда болалар боғчала-
рида заҳарланиш ёки турли дориларни нотўғри 
қўллаш натижасида кўплаб болаларнинг жабр-
ланиши кабилар кузатиляпти. Шундай ҳолатлар-
да жавобгарга енгиллаштирувчи жазо берилиши 
халқимизнинг ҳақли эътирозларига сабаб бўл-
моқда. Бундай ҳаракатлар учун янги қабул қилин-
ган қонунда жазони енгиллаштирмаслик кўзда 
тутилди. Бу Жиноят кодексида ҳам аниқ белгилаб 
қўйилди. 

Бир сўз билан айтганда, қандай шаклда бўлма-
син, болага нисбатан зўравонликни кечириб бўл-
майди. Халқаро тажрибада ҳам шундай. Фақатгина 
болаларимиз ўзига нисбатан зўравонлик бўлаёт-
ганини тушуниб етиши ва зўравонлар устидан арз 
қила олса бўлгани. Шу мақсадда зўравонлик шакл-
лари, ундан ҳимояланиш, органларнинг мувофиқ 
ишлаши борасида 70 000 дан ортиқ кўргазмали ма-
териал тайёрланиб, республикамиздаги барча мак-
табларга тарқатилди. Ўйлаймизки, бу ҳам эртамиз 
эгаларининг ўз ҳуқуқлари учун курашишига бир 
туртки бўлади. 

Шуҳрат ЁҚУБОВ,
Олий Мажлис Қонунчилик палатаси депутати:
— Ушбу қонун асосида амалдаги бешта кодекс ва 

олтита қонунга турли даражадаги ўзгартириш ва қў-
шимчалар киритилди. Аввало, болаларга нисбатан 

Энди бундай ҳолатларда жабрланган болаларни 
ҳимоя қилиш, жараёнларни амалга оширишда бо-
лалар ҳуқуқларини таъминлаш учун давлат томо-
нидан бепул адвокат хизматидан фойдаланишнинг 
ҳуқуқий асослари яратиб берилади.

Яна бир муҳим йўналиш — шундай болалар 
тарбияси билан шуғулланадиган таълим ташкилот-
лари масъуллари масъулиятини кучайтириш. Яъни 
шу болаларга зўравонлик бўладиган бўлса, бу ҳақи-
да хабар бермаганлик ёки шундай болалар бўйича 
комиссиялар топшириқларини, кўрсатмаларини, қа-
рорларини бажармасликка йўл қўйилган ҳолатларда 
жавобгарликни кучайтириш билан боғлиқ нормалар 
киритилди. 

Таълим тизимида ҳам бола хавфсизлигига 
алоҳида талаб қўйилмоқда. Таълим-тарбия жараё-
нида болага нисбатан зўравонлик қилган ходимга 
нисбатан меҳнат-ҳуқуқий чоралар кўрилиши назар-
да тутилмоқда.

Бу қонунни қабул қилиш ишнинг биринчи ярми, 
холос. Буни кўпроқ тегишли жойларга етказиб, айниқ-
са, шунақанги зўравонликка мойил бўлган одамларга 
жавобгарлик борлигини тушунтириб, моҳиятини анг­
латадиган бўлсак, бундай ҳолатлар камайишига эри-
шамиз деб ўйлайман. Зеро, фарзандга юқори даража-
даги бир ҳуқуқ соҳиби сифатида қараш, уни қадрлаш 
жамият етуклиги билан боғлиқ масала. Шунинг учун 
бу борада жамиятимизнинг маданиятини ҳам, масъ­
улиятини ҳам ошириш масаласи устувор. Имзолан-
ган ҳужжатдаги умумий ғоя шу масалаларга қара-
тилган — фарзандга муносабат, ғамхўрлик.

Сардор НУСРАТОВ, 
Ижтимоий ҳимоя миллий агентлиги бўлим 

бошлиғи:
— Янги қонун билан зўравонлик ҳолатлари бў­

йича ишни судга қадар юритиш ва суд муҳокамаси 
жараёнида болаларнинг ҳуқуқлари ва қонуний 

манфаатларини ҳимоя қилиш тизими тако-
миллаштирилмоқда. Хусусан, болага нисба-

тан унинг яқинлари томонидан зўравон-
лик ҳолатлари бўйича ишни судга қадар 

юритиш ва суд муҳокамасида васийлик 
ва ҳомийлик органи вакили иштирок 
этиши белгиланмоқда. Мазкур тартиб 
процессуал ҳаракатлар жараёнида бо-
лани психологик қўллаб-қувватлаш 
ва ҳимоя қилиш, айниқса, оиладаги 
зўравонликни яшириш ҳолатлари-
нинг олдини олишга хизмат қилади.

Шу билан бирга, зўравонликдан 
жабрланган ва унга гувоҳ бўлган 
болаларга ҳуқуқий хизмат кўрсатиш 
тартиби ҳам кучайтирилмоқда. Жум-

ладан, зўравонликдан жабрланган ва 
унга гувоҳ бўлган болалар улар процес-

суал ҳаракатга жалб қилинган вақтдан 
эътиборан давлат ҳисобидан юридик ёр-

дам олиши белгилаб қўйилмоқда. Шунинг­
дек, болалар билан иш кўникмасига эса мах-

сус тайёргарликдан ўтган адвокатлар корпуси 
шакллантириляпти.

Бундан ташқари, ота-оналарнинг фарзанд тар-
бияси борасидаги масъулияти оширилмоқда. Яъни 
имконияти бўла туриб болага қасддан ғамхўрлик 
кўрсатмаган, асосий эҳтиёжларини қаноатлантир-
маган ота-оналар ва уларнинг ўрнини босувчи шахс­
лар учун маъмурий жавобгарлик белгиланмоқда.

Шу ўринда айтиш жоизки, фарзанди билан 
зиддиятга киришган ёки уни тарбиялай олмаёт-
ган оилалар учун “Меҳрли оила” хизмати жорий 
қилинган. Бунда ота-оналик кўникмаларини ри-
вожлантириш, фарзанд тарбиялашдаги жазоловчи 
элементларни бартараф этишга қаратилган, яъни 
ижобий ота-оналик дастурлари назарда тутилган. 
Бугунги кунда икки ярим мингга яқин ота-она ушбу 
дастурларга жалб қилиниб, қайта ўқитилиб, ота-
оналик кўникмасини ривожлантиришга қаратилган 
чора-тадбирлар кўриляпти.

* * *
Болаларга нисбатан зўравонликнинг ҳар қан-

дай тури учун жавобгарликни белгилашда халқаро 
тажрибалар, стандартлар ўрганилди. Хусусан, Хи-
тойда бу жиноят учун ўлим жазоси қўлланилади. 
Франция, АҚШ, Британия каби давлатларда умр-
бод озодликдан маҳрум қилиш жазоси белгилан-
ган. Шундай экан, ҳар соҳада тараққиёт сари юз 
тутаётган мамлакатимиз ҳам бу борада жаҳон таж­
рибасини қўллаши нурли эртамиз учун зарур ва 
манфаатли. 

Муножат МЎМИНОВА,
 “Янги Ўзбекистон” мухбири

анъанавий касблар ўз ўрнини рақамли 
кўникмаларга бўшатиб бераётган бир 
пайтда ҳаётий заруратга айланмоқда

Инсоният тарихдаги энг тезкор ва шиддатли 
трансформация даврида яшамоқда. Кечагина 
хаёлий бўлиб туюлган технологиялар бугун 
кундалик ҳаётимиз ва меҳнат бозорининг 
ажралмас қисмига айланиб улгурди. 

зўравонлик, хусусан, 14 ёшга тўлмаган болаларга 
нисбатан жинсий зўравонлик каби жиноятларга 
нисбатан жазо чоралари кескин оширилди. Умрбод 
озодликдан маҳрум қилиш ёки узоқ муддатли озод-
ликдан маҳрум қилиш билан боғлиқ жазо чоралари 
бу каби жиноятларни камайтиришга хизмат қилиши 
кутиляпти. Болаларнинг ўлимига сабаб бўладиган, 
қасддан содир этиладиган жиноятларга нисбатан 
жавобгарликни белгилашда енгиллаштирувчи чора­
ларни қўллаш билан боғлиқ механизмлар бекор қи-
линиши ҳам кўплаб хавфларнинг олдини олишига 
умид қилиняпти. Энди бундай жиноятлар учун 
шартли ҳукм қилиш ёки муддатидан илгари шартли 
озод қилиш мавжуд бўлмайди. Яъни жиноятчи жа-
зони тўлиқ ўтайди.

Боланинг жинсий эркинлигига қарши айрим 
жиноятларда жавобгарликка тортиш ва жазони 
ижро этиш муддатларини қўлламаслик назарда ту-
тиляпти. Бу жиноят қачон содир этилганидан қатъи 
назар, айбдор қутулиб қолмайди дегани.

Қонуннинг яна бир жиҳати шундаки, зўравон-
ликдан жабрланган бола тергов ва суд жараёни-
да яна бир бор руҳий жароҳат олмаслиги керак. 
Шунинг учун вояга етмаган жабрланувчилар ва 
гувоҳларни сўроқ қилишни видеоёзувга олиш, ва-
сийлик ва ҳомийлик органи вакили иштирокини 
таъминлаш, зарур ҳолларда давлат ҳисобидан юри-
дик ёрдам кўрсатиш каби муҳим процессуал кафо-
латлар кучайтирилмоқда.

БАХТИЁР БОЛАЛИкдан 
бошланар ёрқин КЕЛАЖАк

Бугун мамлакатимизда бола ҳуқуқлари ва 
манфаатларини таъминлашга қаратилган ислоҳотлар 
жадал тус олди. Янгиланган Конституциямизда боланинг 
ҳуқуқ ва манфаатларини таъминлаш кафолатларини 
кучайтиришга қаратилган янги илғор нормалар пайдо 
бўлгани, бола ҳуқуқларини ҳимоя қилишга алоҳида 
боб бағишлангани бунинг ёрқин ифодаси. Шунингдек, 
бу борада 50 га яқин қонун ва қонуности ҳужжат қабул 
қилинган. 2024 йилнинг 14 ноябрида имзоланган 
“Болаларни зўравонликнинг барча шаклларидан 
ҳимоя қилиш тўғрисида”ги қонун билан бу борада 
бутунлай янги тизим яратилди. 2025–2030 йилларда 
болаларни зўравонликнинг барча шаклларидан ҳимоя 
қилиш стратегияси эса соҳада мутасаддиларнинг 
изчил, тизимли ва идоралараро фаолияти учун асосий 
дастуруламал ҳужжатга айланди. 

Шарҳ

ЁШ АВЛОДНИ ЭРТАНГИ 
КУНГА ТАЙЁРЛАШ

УшбУ маҚолани
ҚораҚалпоҚ тилида 

Қилинг!

Дилдаги гаплар

Сарвиноз НУРАЛИЕВА, 
Бекобод туманидаги 

31-умумтаълим мактабининг 
рус тили фани ўқитувчиси,
“Йил ўқитувчиси — 2026” 

кўрик-танлови ғолиби

Мезон 

Дарҳақиқат, чинакам олим, маъри-
фатли шахс, миллатпарвар зиёли, ҳалол 
ва камтар, нафси тўқ, диёнатли инсон, 
фидойи фуқаро, талабчан ва меҳрибон 
устоз қандай бўлиши керак деган савол 
ўртага ташланса, албатта, ҳеч иккилан-
май, Иброҳим Ғафуровдай бўлиши керак 
деб жавоб бериш мумкин.

Бугун давлатимиз томонидан миллий 
адабиётимиз ривожига кўрсатилаётган 
эътибор барчамизни чексиз қувонтиради. 
Айни пайтда устоз Иброҳим Ғафуров хо-
тирасига кўрсатилаётган юксак ҳурмат ана 
шу эътиборнинг яққол тасдиғидир.

Устоз Иброҳим Ғафуров юқори дара-
жадаги ижодий-ижтимоий фаолияти би-
лан барчамизга ўрнак эди. У ҳар бир воқеа, 
ҳар бир асарга виждон иши сифатида қа-
рар ҳамда юксак адабий мезонлар асосида 
хулоса чиқариб, баҳо берарди.

Комил адабиётшунос олим — фақат 
бадиий асарларни ўқиган, ёзувчилар ҳаё­
тини билган ёхуд у ёки бу асар ҳақида 
мақолалар ёзган киши эмас. У, аввало, 
сўз санъатининг ички қонуниятларини 
англайдиган, бадиий тафаккурни таҳлил 
қила оладиган, адабиёт ва инсон ўртасида-
ги мураккаб муносабатларни очиб беради-
ган мустақил фикр соҳибидир.

Иброҳим Ғафуровнинг адабиётшунос-
лик, адабий танқид ва таржимачилик фао-
лияти нафақат адабиётшуносларга, балки 
ҳар қандай шоир ва ёзувчига ҳам адабиёт-
ни чуқур билиш учун миллий тил ва ада-
бий анъаналарни ҳам, жаҳон тафаккури 
ва бадиий тажрибасини ҳам англаш зарур 
деган муҳим мезонни эслатиб туради.

Устоз нафақат Ўзбекистон Ёзувчилар 
уюшмаси, балки миллий зиёлилар давра-
си, илмий ва ижодий жамоатчиликнинг 
ҳам файзи эди. Унинг ҳар бир асарида 
шоирона қалб ва олимона тафаккур жи-
лоларини, сўзнинг нозик товланишларини 
кўриш мумкин эди. “Гўзалликнинг олмос 
қирралари”, “Унутилмаган боғ”, “Ёнар 
сўз”, “Ям-яшил дарахт”, “Юрак — алан-
га”, “Лириканинг юраги”, “Дил эркинли-
ги”, “Ҳаё — халоскор”, “Эркин Воҳидов 
сайёраси”, “Прозанинг шоири — Саид 
Аҳмад ижоди”, “Миллатнинг биллурла-
ниши”... Асарлари сарлавҳасининг ўзиёқ 
мазмунидан хабар бериб, ўқувчини беих-
тиёр олимнинг уйғониш эпкинлари эсиб 
турган оламига етаклаб кетади.

Истибдод даври ўзбек шеърияти, ас-
лида, ХХ аср бошларида миллий озодлик, 
озодлик руҳи билан суғорилган, миллатга 

Таълим — жамият равнақининг муҳим 
асоси. Шу боис, сўнгги йилларда таълим 
тизимига давлат сиёсатидаги энг устувор 
йўналишлардан бири сифатида қарал-
моқда. Мактабгача таълимдан бошлаб 
олий таълим ва илмий тадқиқотларгача 
бўлган тизимни такомиллаштиришга қа-
ратилган мутлақо адолатли ислоҳотлар 
кечмоқда.

Соҳа вакили сифатида бу ишлар-
га гувоҳ бўларканман, беихтиёр бундан  
15-20 йиллар олдинги манзара кўз ол-
димда гавдаланади. У даврлардаги ўқитув-
чи шахсига эътибор, меҳнатига муносабат, 
мактабларда яратилган шарт-шароит ва 
ўқувчиларнинг ўзлаштириш сифати ва бу-
гунги кун янгиланишлари орасида осмон 
билан ерча фарқ мавжуд.

Кўп жойларда замонавий компьютер, 
лаборатория жиҳозлари ва электрон таълим 
воситалари фақат хаёлда эди. Айниқса, чек-
ка ҳудудлардаги мактабларда таъмирлаш, 
иситиш, мебель, спорт жиҳозлари ва бошқа 
шароитлар билан боғлиқ муаммолар кўп­
лаб қийинчиликлар туғдирган. Интернет 
имкониятлари ҳам бугунгидек кенг бўлма-
гани сабабли ўқувчи ва ўқитувчиларнинг 
электрон манбалардан фойдаланиш имко-
нияти ниҳоятда чекланган эди.

Бугунги электрон платформалар, он-
лайн курслар, рақамли кутубхоналар ва 
масофавий таълим имкониятлари қаёқда 
эди дейсиз... Буни ўзим ишлаётган Бекобод 
туманининг чекка ва чегараолди ҳудудида 
жойлашган 31-мактабимда кўрган-кечир-
ганларим мисолида ёзяпман.

Яна бир муҳим жиҳат — ўқитувчи-
нинг меҳнатига, ҳурматига муносабат 
масаласи. У пайтлар ўқитувчилар зимма-
сига дарс беришдан ташқари турли тад-
бирлар, қоғозбозлик ва бошқа вазифалар 
ҳам юклатилгани ҳақида фақат шивир-
лаб гапирилар эди. Бу эса ўқитувчининг 
асосий вазифаси бўлган таълим-тарбия 
бериш ва ўқувчи билан ишлашга ажрата-
диган вақтини қисқартиришга, самарасиз 
бўлишига олиб келарди. Айниқса, пахта 
ва бошқа экинларга жалб этиш сиёсатини 
гапирсам ёки эсласам, ҳанузгача кўзла-
римга ёш келади. Чунки ўқув йилининг 
3-5 ойида ўқитувчи ва ўқувчиларнинг асо-
сий вақти далаларда ўтарди. Ачинарли то-
мони, мактаблар ёпилиб, ўзлаштирилмай 
қолиб кетган дарс машғулотларимизни чо-
раклик таътилда давом эттиришга мажбур 
эдик. Ҳатто бошланғич синф ўқувчиларига 
ҳам пахта режаси берилар, улар сумкасига 
1-2 килограммдан бўлса ҳам пахта солиб 

ўзлигини англатиш матлаби билан дунёга 
келган жадид шеърияти таъсирида янги 
босқичга кўтарилди. Айнан миллий ўзлик 
туйғуси шеъриятга уйғониш, яратиш ва 
курашиш руҳини берди. Ана шу маънода, 
устознинг эъжоз мақомидаги шеърият-
нинг қудратли кучи ва таъсирига берган 
баҳоси ҳар бир ўқувчи кўнглига ўзгача 
мунавварлик олиб киради: “Дунёда жон 
учун курашадиган фақат поэзия қолди. 
Шеърият жон учун курашади. Жон учун 
қайғуради. Бинобарин, унинг бирдан бир 
предмети, бирдан бир объекти, бирдан бир 
илҳом манбаи — бу жон. Жон бор экан, 
поэзия бор. Поэзия бор экан, жон бор. У 
жон борасида фикрлайди. Жонни тўхтов-
сиз уйғотади. Унинг ухлаб қолишига йўл 
бермайди. Жон нима? У тирик коинотнинг 
маркази. Инсон шу марказдан туриб ўзини 
ўзи танийди. Яратганни танийди”. Устоз 

бу ўлмас фикрлари билан адабиётнинг ин-
сон камолотидаги бетимсол эстетик таъ-
сирини кўрсатиб, шеърият инсон қалби ва 
руҳига таъсир қилувчи дунёдаги энг кучли 
туйғулар гултожи эканини аён этади.

Бугун Иброҳим Ғафуров шахсияти-
дан нимани ўрганамиз деган савол ўртага 
қўйиладиган бўлса, ҳеч иккиланмай учта 
жиҳатни — миллий адабиётга садоқат, 
яъни ўзбек адабиётини бойитиш ва ривож­
лантириш учун чин дилдан хизмат қилиш, 
жаҳон маданиятига очиқлик — турли 
халқлар адабиётини ўзбек китобхонига 
яқинлаштириш, юксак таржима асарла-
ри билан адабиёт хазинасини бойитишни 
ҳамда маънавий масъулият — адабиётни 
инсонни англаш, тарбиялаш ва фикрлаш-
га ундаш воситаси сифатида кўриш ҳамда 
миллат маънавиятининг ҳамиша бедор 
посбони бўлишни таъкидлаган бўлардик.

Ана шу маънода, Иброҳим Ғафуров 
ижод ва таржима мактабини “Бедорлик мак-
таби” деб айтгим келади. Алишер Навоий 
олимлар ҳақида ёзар экан, уларнинг нафақат 
жамият, балки башарият олдидаги бурчи ва 
вазифасидан келиб чиқиб, бундай деган эди:

Олим агар қатъий амал айласа,
Илмига шойиста амал айласа,
Они шараф гавҳарининг кони бил,
Гавҳару кон, ҳар не десанг они бил.
Иброҳим Ғафуров, ҳеч шубҳасиз, ана 

шундай олимлардан эди.

Минҳожиддин МИРЗО,
Ёзувчилар уюшмаси раисининг

биринчи ўринбосари

келиб топширишар эди. Ўзимиз ойлаб 
оиламиздан узоқларга навбат билан пахта 
теримига бориб келардик. 

Қанчалик оғир бўлмасин, ўша давр-
ларни эсламай иложимиз йўқ, аммо қанча 
кўп эсласак, бугунги кунга шунчалик кўп 
шукрона келтирамиз.

Шу ўринда Президентимизнинг Ўқи-
тувчи ва мураббийлар куни муносабати 
билан бўлиб ўтган учрашувда “Биз бо-
лаларимизни пахта далаларидан мактаб 
партасига, ўқитувчиларни таълим жараё-
нига қайтардик”, деган бебаҳо гапларини 
алоҳида таъкидлаб ўтишни жоиз биламан.

Одилона ва оқилона сиёсат туфайли 
бугун таълим муассасаларининг мод-
дий-техник базасини яхшилашга тубдан 
эътибор кучайтирилди. Юртимизда ҳар 
йили янги мактаблар қурилмоқда, эски би-
нолар таъмирланмоқда, синф хоналари за-
монавий жиҳозлар билан таъминланмоқда. 
Бугунги ўқувчи учун компьютер, интернет, 
электрон дарсликлар, мультимедиа восита-
лари ва онлайн таълим платформаларидан 
фойдаланиш имкониятлари мисли кўрил-
маган даражада кенгайиб бормоқда.

Таълим соҳасидаги энг катта ўзгариш­
лардан бири АТ ва рақамли технология-
лар кириб келиши бўлди. Аввал ўқувчи 
маълумот излаш учун асосан китоб ва ку-
тубхонага мурожаат қилган бўлса, бугун 
интернет орқали дунёнинг турли таълим 
ресурсларидан фойдаланиши мумкин. 
Қолаверса, йил бошида туманимизда ҳам 
янги, барча қулайликларга эга замонавий 
АT марказ фойдаланишга топширилди. У 
ёшлар замонавий билимларни ўзлаштири-
шига хизмат қилмоқда.

Электрон журналлар ва платформалар, 
онлайн дарслар, видеодарслар ва масофа-
вий таълим имкониятлари илм эгаллаш 
жараёнини анча ўзгартирди. Асосий на-
тижамиз малакали ўқитувчи, яхши дастур, 
сифатли дарслик ва ўқувчининг билим 
олишга бўлган қизиқиши деб иккиланмай 
айта оламиз. Чунки бугунги ислоҳотлар-
да ўқитувчининг касбий нуфузи, ҳурмат-
эътибори, малакаси ва меҳнат шароитла-
рига алоҳида аҳамият берилмоқда. 

Дарҳақиқат, давом этаётган улуғвор 
ўзгаришлар, жамият ҳаётидаги мисли 
кўрилмаган ислоҳотлар барча қатори ту-
манимиз таълим тизимида ҳам улкан нати-
жаларга эришишга омил бўлмоқда. 

Бугун туманимизда 60 та давлат ва 5 та 
хусусий мактаб фаолият юритмоқда. Унда 
29 мингга яқин ўқувчи таълим олмоқда. 
2450 нафар малакали ўқитувчи эса таъ-
лим-тарбия бермоқда.

Кундан кун замонавий шарт-шароит-
ларга эга бўлиб бораётган таълим муас-
сасаларимиз сони ортмоқда. Таъмирталаб 
ва яроқсиз ҳолга келиб қолган мактаблар 
ўрнида янги, замонавий, барча қулай ша-
роитларга эга мактаблар қад кўтармоқда. 
Туманимизда кейинги бир ярим йилда 
ўнлаб мактаб бинолари, спорт заллари ва 
ўйингоҳлари ҳамда болалар боғчаларини 
қуриш,  таъмирлаш ва жиҳозлаш учун 150 
миллиард сўмдан ортиқ маблағ йўналти-
рилди.   

Қувонарлиси, туманимизда хусусий 
мактаблар ва ўқув марказлари ҳам кўпай-
моқда. Таълим кластери мактаби фаолият 
бошлагани ўқувчилар учун жуда қулай 
имконият ва янгилик бўлди. Буларнинг 
барчаси ўқувчиларнинг соғлом рақобатли 
таълим масканларида билим олиши учун 
имконият ва танлов ҳисобланади, албатта. 

Кези келганда айтишни истардимки, 
туманимизда 255 та мактабгача таълим 
ташкилоти мавжуд, шундан 34 таси давлат, 
2 таси давлат-хусусий шериклик асосида 
ҳамда 219 та оилавий мактабгача таълим 
ташкилотидир. Уларга бугунги кунда 3-7 
ёшли 12 минг 673 бола қамраб олинган. 
Қамров даражасини янада ошириш мақса-
дида яна 9 та оилавий мактабгача таълим 
ташкилоти фаолияти йўлга қўйилаётгани 
барчамизни қувонтирмоқда. Бундай эъти-
бор натижасида боғчаларга қамров дара-
жаси 85 фоизга етказилди.

Таърифлаётганим янги бинолар, илғор 
ёндашув, янгича фикрлаш самараси ўқи-
тувчи ва ўқувчилар эришаётган ютуқларда 
ҳам яққол кўринади. Биргина 2025/2026 
ўқув йилида туманимизда 11-синфни би-
тирган 2235 ўқувчининг 54 нафари олтин 
ва кумуш медалга сазовор бўлди. Мактаб­
лардаги 203 хорижий тил ўқитувчисидан 
168 нафари шу йилнинг ўзида халқаро 
сертификат олди. 

Жорий ўқув йилидан бошлаб эса ту-
мандаги 7 та мактабга Филиппин, Ҳиндис­
тон ва бошқа давлатлардан мутахассислар 
жалб этилди. 11 та мактабда инклюзив 
таълим синфлари ташкил этилди. Ўтган 
ўқув йилидан тумандаги барча умумий 
ўрта таълим мактабларида янги баҳолаш 
тизими жорий қилинди.

Ўтган йили умумтаълим мактаблари-
нинг 9-11-синф ўқувчилари ўртасида ўт-
казилган асосий фан олимпиадаларининг 
вилоят босқичида 10 ўқувчи ғолибликни 
қўлга киритди. Ўтган йилги битирувчи-
лардан 1001 нафари давлат олий таълим 
муассасаларига, 741 нафари хусусий олий 
таълим муассасаларига, 108 нафари тех-
никумларга қабул қилинди.

Шу йилнинг 18-21 май кунлари “Ёш 
китобхон” танловининг республика финал 
босқичи айнан Бекобод туманида ўтказил-
гани ҳар бир бекободлик қалбига чексиз 
фахр-ифтихор бағишлади. 

Мактаб кутубхоналари мунтазам ра-
вишда бадиий адабиётлар билан бойиб 
бормоқда. Ўтган ўқув йилида “Ҳар бир 
мактабга 100 китоб” лойиҳаси доирасида 
10 минглаб янги адабиёт совға қилинди. 
Бундан ташқари, янгидан қурилиб, фой-
даланишга топширилган 25 та замонавий 
маҳалла биноларида ҳам алоҳида кутуб-
хоналар ташкил этилиб, улар чинакам зиё 
масканига айланиб бормоқда.

Педагог малакасини ошириш, рағ-
батлантириш, аттестациядан ўтказиш ва 
касбий ривожланиш тизимини такомил-
лаштиришга қаратилган ишлар таълим си-
фатини оширишга хизмат қилмоқда.

Фахр билан айтаманки, бундай имко-
ниятлардан куч ва илҳом олиб, мен ҳам 
республикамиздаги  минг доллардан ортиқ 
маош олувчи 40 минг муаллим қаторидан 
жой олдим. Аввал фаолиятимда асосий 
эътиборни ўқувчининг тайёр маълумотни 
ўзлаштиришига қаратган бўлсам, ҳозир 
мустақил фикрлаш, таҳлил қилиш, ижод-
корлик, танқидий фикрлаш, амалий кў-
никмаларни шакллантиришга кўпроқ урғу 
беряпман. Аслида, замонавий таълимнинг 
мақсади ҳам фақат “кўп нарсани билиш” 
эмас. Ўқувчи олган билимини ҳаётда 
қўллай олиши, муаммога ечим топиши, 

мустақил қарор қабул қилиши ва ўз устида 
ишлай олиши керак.

Яхши таълим олган бола келажакда 
малакали мутахассис, тадбиркор, муҳан-
дис, шифокор, ўқитувчи ёки бошқа соҳа-
нинг профессионал вакили бўлиб етиша-
ди. Шунинг учун таълимга ажратилган 
маблағнинг натижаси бир йилда эмас, 
йиллар давомида намоён бўлади.

Энг асосий мезон — ўқувчи қандай би-
лим оляпти, қандай фикрлаяпти ва мактаб-
ни тамомлагандан кейин ҳаётда ўз ўрнини 
топа оляптими? Шу маънода, бугунги 
таълим ислоҳотларининг асосий мақсади 
билимли, мустақил фикрлайдиган, рақо-
батбардош ва ватанпарвар авлодни тар-
биялашдир. Бу эса мамлакатнинг келажак 
тараққиёти учун энг муҳим омиллардан 
бири.

1 октябрь — Ўқитувчи ва мураббийлар 
куни арафасида “Йил ўқитувчиси — 2026” 
кўрик-танловининг 208 нафар ғолиби ва 
50 минг доллар билан сийланган устоз­
лар сафидан жой олганимдан бениҳоя 
хурсандман.

Эътирофга лойиқ бўлганим ҳақида-
ги хушхабарни оила аъзоларим, яқин-
ларим қатори туманимизда ёш авлодга 
таълим бериб келаётган 2500 га яқин 
устоз-педагог ҳам шодиёналик билан 
кутиб олди. 

Бир ҳафта давомида телефоним таб­
риклардан тинмади. Қалбимнинг туб-ту-
бидан ғурур туйдим, ўқитувчи — устоз 
бўлганимдан фахрландим. Ғурурлани-
шимнинг яна бир сабаби, ушбу учрашувда 
Президентимизнинг таълим тизимини 
такомиллаштириш, ўқитувчи меҳнати-
ни янада муносиб тақдирлаш, иқтидорли 
ўқувчиларга юксак эътибор бериш ҳақи-
даги қатор таклифларини ниҳоятда мам-
нуният билан қабул қилдик. 

Айниқса, фан олимпиадаси ғолиблари-
ни тайёрлаган устозларга тўғридан тўғри 
олий тоифа бериш, энг илғор ва иқтидорли 
ўқитувчилар учун Авлоний номидаги дав-
лат мукофотини таъсис этиш, миллий сер-
тификатга эга ўқитувчиларга 50 фоиз устама 
тўлаш, бошланғич синф ўқувчилари учун 
фан олимпиадаларини ўтказиш, ҳар йили 
минг нафар педагогни хорижий давлатларга 
малака оширишга юбориш, фарзандларини 
оилавий боғчага берган ишли аёлларнинг 
бадал пули бюджетдан қоплаб берилиши 
каби таклифлар жуда ўринли бўлди.

Шундай хурсандчилик ва шодликлар-
га тўлиб юрган кунларимизда Прези-
дентимиз таълим сифатини янада юксак 
босқичга олиб чиқиш учун яна бир муҳим 
ислоҳот ташаббусини илгари сурди. Унга 
кўра, энди юртимизда боғча тарбиясидан 
тортиб, олий таълим ва илмий тадқиқот-
ларгача бўлган узвий даврни яхлит ва са-
марали тизимга айлантириш мақсадида 
барча таълим тизимлари ягона — Таълим 
ва илм-фан вазирлигига бирлаштирилди. 
Бу таълим масаласи янги Ўзбекистон учун 
ҳамиша энг устувор йўналиш бўлиб қоли-
шига яна бир мисол бўлди. 

Қисқаси,  халқимизнинг “Устоз 
отангдан улуғ” деган зукко ҳикматининг 
амалдаги исботи бугун ўқитувчиларга 
яратиб берилаётган катта имкониятларда 
яққол кўзга ташланади.

ДОНИШМАНД УСТОЗНИНГ 
МАЪРИФАТ МАЁҒИ
Иброҳим Ғафуров номидаги ижод 

ва таржима мактаби очилди
Юртимизда Ўзбек тили байрами куни шукуҳи кезиб юрган кунларда 
Ўзбекистон давлат жаҳон тиллари университетида Ўзбекистон 
Қаҳрамони, атоқли адиб, адабиётшунос олим ва моҳир таржимон 
Иброҳим Ғафуров номидаги ижод ва таржима мактаби очилди.

¤³итувчининг 
ЮКСАК ҚАДРИ

Буни бекободлик муаллимлар ҳам  
ўз фаолиятида яққол ҳис қилмоқда

Серҳосил, сархил мевалари 
билан кўзларни қувнатиб 
турган боғлар ёнидан 

ўтаркансиз, беихтиёр заҳматкаш 
боғбонига балли дейсиз...
Равон йўллардан кетаркансиз, 
меҳнаткаш йўлсозларнинг 
отасига раҳмат дейсиз...
Кўркам ва осмонўпар 
иншоотларга ҳавас билан 
тикилиб, уни барпо этган инсон 
меҳнатига таҳсин айтасиз...
Аммо ҳеч ўйлаб кўрганмисиз, 
ушбу раҳматлару таҳсинларга 
сабаб бўлган омил илм, таълим 
ва тарбиядир. Онг ва қалбда 
шаклланган илм ҳамда инсоний 
фазилатлар жамулжам бўлиб, 
мана шундай бунёдкор кучга 
айланади.

Энг асосий мезон — ўқувчи қандай билим оляпти, қандай фикрлаяпти ва мактабни 
тамомлагандан кейин ҳаётда ўз ўрнини топа оляптими? Шу маънода, бугунги таълим 

ислоҳотларининг асосий мақсади билимли, мустақил фикрлайдиган, 
рақобатбардош ва ватанпарвар авлодни 

тарбиялашдир. 
Унутмас мени боғим...


